
INTRODUCIÓN 
 
 Cómpre ter en conta que a lingua é un instrumento de comunicación que as 
persoas empregamos para expresar os nosos sentimentos e pensamentos nas 
diversas circunstancias e contextos. Por este motivo a aprendizaxe 
lingüística debe axudar a desenvolver as capacidades tanto orais como 
escritas de maneira que fagamos, e ensinemos a facer, un uso cada vez máis 
correcto, tanto da competencia pasiva (ler e entender), como da activa 
(falar e escribir). Sen esquecer:  
 

-Gozar coa correcta creación de textos propios de todo tipo e do pracer 
da lectura. 

-Comprender as mensaxes independentemente da canle e contextos 
empregados e ser capaces de reproducilas.  
-Respectar  a propia lingua como marca distintiva da nosa identidade 

cultural. 
-Entender a literatura como fonte de pracer e enriquecemento persoal e 
como manifestación dunha cultura diferenciada. 

 
Condicións previas: 
 

O alumnado procede dos concellos de Miño e de Vilarmaior (das parroquias de 
Vilamateo, Güimil, O Tres e Torres). 

Na área de influencia deste Centro hai tres CEIP incompletos nos que se 
escolarizan alumnos de Educación Infantil e Primaria, os de Bemantes e Vilanova do 
Concello de Miño e o de Torres no de Vilarmaior. Os alumnos destes centros pasan a 
ser alumnos deste CPI no momento no que rematan o 1º Ciclo de Educación Primaria. 

O CPI Castro-Baxoi está integrado na zona educativa de Betanzos e escolariza 
alumnos de Educación Infantil, Educación Primaria e Educación Secundaria Obrigatoria.  
 

CONCENTRACIÓN E DISPERSIÓN DOS DOMICILIOS 
 
É evidente a dispersión dos domicilios con respecto ó Centro, como se demostra 

nos datos recollidos nas enquisas ós pais de alumnos - o 45 % dos alumnos tarda unha 
media de entre 6 e 10 minutos dende a casa ó Colexio - . A metade do alumnado 
tarda máis de quince minutos. Este tempo empregado no transporte é bastante 
significativo á hora de enfrentarse ás tarefas educativas. 

As características semi-rurais do noso centro quedan marcadas polas 
parroquias de procedencia dos nosos alumnos dentro dos concellos de Miño e Vilarmaior  

 

ASPECTOS CULTURAIS, ECONÓMICOS e LABORAIS 
 

Maioritariamente, os pais/nais de alumnos deste CPI adícanse ó Sector de 
Servicios, sendo pouco significativa a incidencia do paro laboral. 

Dentro das profesións, ocupan un lugar relevante a construcción, o comercio e 
o traballo autónomo. 

O nivel socio-económico é medio. 
A superficie de vivenda media é de 90-120 m2 útiles, sobre todo en 

residencias unifamiliares. 
A formación académica e cultural dos pais é medio-baixa, o que hai que ter en 

conta á hora de elaborar as programacións didácticas. 
A lingua usual do alumnado deste centro é o castelán, habitualmente 

empregada  con eles, tanto na fala como na escrita, polos seus pais. Isto é debido, 
seguramente, á influencia dos medios de comunicación.  

 
 

1- COMPOSICIÓN DO DEPARTAMENTO DE LINGUA 
E LITERATURA GALEGA 
 
Formamos parte do Departamento de Lingua e Literatura Galega do CPI 
Castro Baxoi neste curso académico 2010-2011: 
 
- José Luís Graña Muíño, que imparte as seguinte materias: 
 -Lingua e Literatura galega en 1º A e B e 2º A e B de ESO, ademais 
dun agrupamento de 1º ESO. 
  
-Susana López González, que imparte LGL en 3º ESO A, Lengua española en 
1º ESO A e B, Agrupamento de 1º ESO e apoio en 1º ESO B.   
 
-Begoña Martín Acero, xefa de Departamento, titora de 4º ESO B,  que 
imparte as  seguintes materias: 
 -Lingua e Literatura galega no curso 3ºB do Programa de 
Diversificación Curricular e  LGL en 4º ESO A e B. 
 
  
  
  

2- EDUCACIÓN SECUNDARIA OBRIGATORIA 
 
O Decreto 133/ 2007, do 5 de xullo regula as ensinanzas da educación 
secundaria obrigatoria na Comunidade Autónoma de Galicia. A Lei orgánica 
2/ 2006, do 3 de maio, de Educación  determina que se entende por 
currículo o conxunto de obxectivos, competencias básicas –recoñecendo a 
importancia da lectura como un factor primordial para o desenvolvemento 
destas, así como o achegamento ás tecnoloxías da información e á 
comunicación, e á educación en valores-, contidos, métodos pedagóxicos e 
criterios de avaliación.  

2.1- OBXECTIVOS 
 
 2.1.1. XERAIS 
 
A educación secundaria obrigatoria contribuirá a desenvolver no alumnado 
as capacidades que lles permitan: 
 
- Asumir responsablemente os seu deberes, coñecer e exercer os seus 
dereitos no respecto ás outras persoas, practicar a tolerancia, a 
cooperación e a solidariedade entre as persoas e grupos, exercitarse no 
diálogo afianzando os dereitos humanos como valores comúns dunha 
sociedade plural e prepararse para o exercicio da cidadanía democrática. 
 
- Desenvolver e consolidar hábitos de disciplina, estudo e traballo 
individual e en equipo como condición necesaria para unha realización eficaz 
das tarefas da aprendizaxe e como medio de desenvolvemento persoal. 
 
- Valorar e respectar a diferenza de sexos e a igualdade de dereitos e 
oportunidades entre eles. Rexeitar os estereotipos que supoñan 
discriminación entre homes e mulleres. 
 
- Fortalecer as súas capacidades afectivas en todos os ámbitos da 
personalidade e nas súas relacións coas outras persoas, así como rexeitar a 
violencia, os prexuízos de calquera tipo, os comportamentos sexistas e 
resolver pacificamente os conflitos. 
 
- Desenvolver destrezas básicas na utilización das fontes da información 
para, con sentido crítico, adquirir novos coñecementos. Adquirir unha 
preparación básica no campo das tecnoloxías, especialmente as da 
información e a comunicación. 
 
- Concibir o coñecemento científico como un saber integrado que se 
estrutura en distintas disciplinas, así como coñecer e aplicar os métodos 
para identificar os problemas nos diversos campos do coñecemento e da 
experiencia. 
 
- Desenvolver o espírito emprendedor e a confianza en si mesmo, a 
participación, o sentido crítico, a iniciativa persoal e a capacidade para 
aprender a aprender, planificar, tomar decisións e asumir responsabilidades. 

- Comprender e expresar con corrección, oralmente e por escrito, na lingua 
galega e na lingua castelá, textos e mensaxes complexos, e iniciarse no 
coñecemento, a lectura e o estudo da literatura. 
 
- Comprender e expresarse en máis dunha lingua estranxeira de maneira 
apropiada. 
 
- Coñecer, valorar e respectar os aspectos básicos da cultura e a historia 
propia e das outras persoas, así como o patrimonio artístico e cultural, 
coñecer mulleres e homes que realizaron achegas importantes á cultura e 
sociedade galega ou a outras culturas do mundo. 
 
- Coñecer o corpo humano e o seu funcionamento, aceptar o propio e o das 
outras persoas, aprender a coidalo, respectar as diferenzas, afianzar os 
hábitos do coidado e saúde corporais e incorporar a educación física e a 
práctica do deporte para favorecer o desenvolvemento persoal e social. 
Coñecer e valorar a dimensión humana da sexualidade en toda a súa 
diversidade. Valorar criticamente os hábitos sociais relacionados coa saúde, 
o consumo, o coidado dos seres vivos e o ambiente, contribuíndo á súa 
conservación e mellora. 
 
-Apreciar a creación artística e comprender a linguaxe das distintas 
manifestacións artísticas, utilizando diversos medios de expresión e 
representación. 
 
- Coñecer e valorar os aspectos básicos do patrimonio lingüístico, cultural, 
histórico e artístico de Galicia, participar na súa conservación e mellora e 
respectar a diversidade lingüística e cultural como dereito dos pobos e das 
persoas, desenvolvendo actitudes de interese e respecto cara ao exercicio 
deste dereito. 
 
- Coñecer e valorar a importancia do uso do noso idioma como elemento 
fundamental para o mantemento da nosa identidade. 
 

 
2.1.2- ESPECÍFICOS 

 
-Comprender discursos orais e escritos nos diversos contextos da 
actividade social, cultural e académica. 
 
- Expresarse oralmente de xeito correcto, coherente, creativo e adecuado 
aos distintos contextos da actividade social, laboral e cultural, adoptando 
mediante o diálogo actitudes de respecto e de colaboración cos demais. 

- Expresarse por escrito de xeito correcto, coherente, creativo e adecuado 
aos distintos contextos da actividade social, laboral e cultural. 
 
- Utilizar eficazmente a lingua na actividade escolar para buscar, procesar 
e analizar información e mais para redactar ou expoñer textos propios do 
ámbito académico. 
 
-Utilizar criticamente e con progresiva autonomía as bibliotecas, os medios 
de comunicación social e as TIC para obter, interpretar, elaborar e valorar 
informacións de diversos tipos e opinións diferentes. 
 
- Aplicar con certa autonomía os coñecementos sobre a lingua e as normas 
de uso lingüístico para comprender textos orais e escritos e mais para 
escribir e falar con adecuación, coherencia e corrección. 
 
- Comprender as circunstancias que condicionaron a historia social da lingua 
galega,  afirmándoa como propia de Galicia, así como as que hoxe condicionan 
o seu uso, de xeito que se estea en disposición de superar as que supoñen 
obstáculos para a súa utilización en calquera contexto e situación. 
 
- Coñecer e respectar a realidade plurilingüe e pluricultural do Estado 
español, de Europa e do mundo actual, facerse consciente da riqueza que 
representa entender as situacións que provoca o contacto de linguas. 
 
- Analizar os diferentes usos sociais das linguas para evitar os estereotipos 
que supoñen xuízos de valor e  prexuízos clasistas, racistas ou sexistas. 
 
- Ler con fluidez, consolidar o hábito lector e facer da lectura fonte de 
pracer, de enriquecemento persoal e de coñecemento do mundo. 
 
-Comprender textos literarios utilizando os coñecementos sobre as 
convencións de cada xénero, os temas e motivos da tradición literaria e os 
recursos estilísticos. 
 
-Aproximarse ao coñecemento do patrimonio literario e valoralo como un 
xeito de simbolizar a experiencia individual e colectiva en diferentes 
contextos histórico- culturais. 

2.2-COMPETENCIAS BÁSICAS (Competencia en comunicación 
lingüística) 
 
Entendendo por competencia básica a capacidade de poñer en práctica de 
forma integrada, en contextos e situacións diversos, os coñecementos, as 
habilidades e as actitudes persoais adquiridas. Neste apartado teremos 
como finalidade unir os saberes, as habilidades, as actitudes, o saber e o 
saber facer, o saber ser e o saber estar. O noso obxectivo será desenvolver 
dun xeito integrador os coñecementos, as habilidades e as actitudes 
persoais adquiridas nesta etapa educativa polos alumnos e alumnas para que 
ao finalizar o ensino obrigatorio poidan lograr a súa realización persoal, 
exercer a cidadanía activa, incorporarse á vida adulta de xeito satisfactorio 
e ser capaz de desenvolver unha aprendizaxe permanente ao longo da vida.  
 
Para que estas competencias  permitan identificar as aprendizaxes que se 
consideran imprescindibles desde unha formulación integradora e orientada 
á aplicación dos saberes adquiridos, marcámonos os seguintes obxectivos:  
-Fomentar o desenvolvemento de capacidades máis que a asimilación de 
contidos. 
-Considerar o carácter aplicativo das aprendizaxes. Unha persoa 
competente, preparada, é quen de resolver os problemas en todo tipo de 
situacións. 
-Propiciar o carácter interdisciplinar e transversal para integrar 
aprendizaxes procedentes de distintas disciplinas.  
-Conseguir que os mozos e as mozas desenvolvan ao máximo as súas 
capacidades nun marco de calidade e equidade; converter os obxectivos 
xerais en logros concretos, adaptar o currículo e a acción educativa ás 
circunstancias específicas en que os centros se desenvolven, conseguir que 
os pais e as nais se impliquen na educación dos fillos. 
 
A este  Departamento atínxelle traballar directamente a Competencia en 
comunicación lingüística. Competencia que se refire á utilización da 
linguaxe como instrumento de comunicación oral e escrita, de 
representación, interpretación e comprensión da realidade, de construción e 
comunicación do coñecemento e de organización e autorregulación do 
pensamento, das emocións e da conduta.  
Os coñecementos, destrezas e actitudes propios desta competencia 
permiten expresar pensamentos, emocións, vivencias e opinións, así como 
dialogar, formarse un xuízo crítico e ético, xerar ideas, estruturar o 
coñecemento, dar coherencia e cohesión ao discurso e ás propias accións e 
tarefas, adoptar decisións e desfrutar escoitando, lendo ou expresándose 
de forma oral e escrita, todo o cal contribúe, ademais, ao desenvolvemento 
da autoestima e autoconfianza.  

- Comunicarse e conversar son accións que fomentan vínculos e relacións 
construtivas cos demais e co contorno, e axudan a achegarse a outras 
culturas. Esta competencia está, polo tanto, presente na capacidade 
efectiva de convivir e resolver conflitos.  
- A lingua como instrumento para a igualdade entre homes e mulleres e 
para conseguir eliminar estereotipos e expresións machistas ou xenófobas.  
A lingua será ferramenta para a resolución pacífica de conflitos.  
- Escoitar, expoñer e dialogar  implica ser consciente dos principais tipos 
de interacción verbal, ser progresivamente competente na expresión e 
comprensión das mensaxes orais que se intercambian en situacións 
comunicativas diversas e adaptar a comunicación ao contexto. Así como 
saber utilizar códigos e habilidades lingüísticas e non lingüísticas e das 
regras propias do intercambia comunicativo en diferentes situacións, para 
producir textos orais adecuados a cada situación comunicativa.  
-Ler e escribir reforza as habilidades que permiten buscar, recompilar e 
procesar información, e ser competente á hora de comprender, compoñer e 
utilizar distintos tipos de textos con intencións comunicativas ou creativas 
diversas. A lectura facilita a comprensión do código que permite facer uso 
da lingua escrita e é, ademais, fonte de pracer, de descubrimento doutros 
contornos, idiomas e culturas, de fantasía e de saber, todo o que contribúe 
a conservar e mellorar a competencia comunicativa.  
- Seleccionar e aplicar determinados propósitos ou obxectivos ás accións 
propios da comunicación lingüística son habilidades que axudan a 
representar mentalmente, interpretar e comprender a realidade e, 
organizar e autorregular o coñecemento e a acción dotándoos de coherencia.  
- Comprender e saber comunicar son saberes prácticos que se deben 
apoiar no coñecemento reflexivo sobre o funcionamento da lingua e as súas 
normas de uso, e implican a capacidade de tomar a lingua como obxecto de 
observación e de análise.  
 
Este Departamento seguirá utilizando a linguaxe como instrumento de 
comunicación oral e escrita, de representación, interpretación e 
comprensión da realidade, de construción e comunicación do coñecemento e 
de organización e autorregulación do pensamento, das emocións e da 
conduta.  Con isto traballaremos a expresión dos seus pensamentos, o 
diálogo, a argumentación de diferentes temas, a coherencia e cohesión nas 
súas manifestacións –tanto a nivel oral como escrito- a necesidade de 
escoitar e ser escoitado, o espírito crítico e aceptar e realizar críticas con 
afán construtivo, o respecto polas quendas... 
 
Os obxectivos estarán cumpridos se ao rematar esta etapa educativa o 
alumnado é quen de ter dominio da lingua oral e escrita en múltiples 
contextos, e ser consciente de que a lingua é un instrumento de 

enriquecemento persoal que lle abre portas a diversas culturas e axuda a 
ser o elo de unión entre persoas que queren un mundo igualitario e mellor.  
 
 2.2.1- Contribución desta área ás competencias básicas 
 
 A finalidade desta materia oriéntase á adquisición de destrezas que 
permitan o uso pleno da lingua en diferentes contextos e facer que os 
alumnos e alumnas teñan unha competencia activa e pasiva (ler e escribir) 
que lles permita comunicarse con outros individuos e achegarse a diversas 
culturas ao remate da ESO.  
Somos conscientes de que esta competencia ten que estar relacionada coas 
demais para conseguir que acadar que os resultados, ao final desta etapa, 
sexan positivos.  
Nomeamos a metodoloxía que seguiremos para fomentar as restantes 
competencias e interrelacionalas coa que nos compete máis directamente.  
 
- Competencia social e cidadá  
 
- Traballar con diferentes tipos de textos e situacións de comunicación 
para achegalos á realidade e que sexan quen de dar a súa visión crítica e 
demostrar o seu coñecemento e exercicio dos valores democráticos e dos 
dereitos civís.  
- Compartir e respectar saberes e referencias culturais empregando 
diferentes soportes que os acheguen a outras realidades afastadas deles.   
- Demostrar que o diálogo, a conversa... son os únicos instrumentos para 
conseguir unhas normas sociais de convivencia. Fomentar os debates, 
entrevistas...  
 - Continuar achegándose á realidade social na que viven, cooperando para 
mellorar a situación de moitos desfavorecidos e intentando conseguir un 
mundo no que todos e todas teñamos os mesmos dereitos.  
 
- Competencia no tratamento da información e dixital 
 
- Aprender e utilizar ferramentas necesarias que no mundo en que vivimos 
presentan diferentes soportes para transmitir e recibir información.  
- Identificar os recursos que na rede e noutros soportes permiten un 
acceso rápido e veraz para dúbidas ou información ( dicionarios, 
correctores ortográficos, enciclopedias...). 
- Buscar información en todos os soportes sobre os seus temas literarios, 
lingüísticos ( bibliotecas virtuais, catálogos de publicacións, páxinas de 
escritores... ) 

- Seleccionar, analizar criticamente, relacionar, sintetizar... toda a 
información que apareza nos diferentes soportes para que nos sirvan de 
fonte de coñecemento.  
-Aproveitar os recursos tecnolóxicos que temos para seguir aprendendo a  
buscar, obter, seleccionar,  procesar e comunicar información, e 
transformala en coñecemento independentemente do soporte empregado.   
 
 
- Competencia cultural e artística 
 
- Comprender, apreciar e valorar con criterio manifestacións estéticas 
culturais, artísticas e deportivas. Utilizalas como fonte de enriquecemento 
e goce e consideralas parte do  patrimonio dos pobos.  
- Fomentar a súa capacidade creativa á hora de presentar os seus 
traballos, exposicións, presentacións...  
- Apreciar, recoñecer e valorar as diferentes manifestacións culturais, 
artísticas e deportivas, utilizaranas como fonte de enriquecemento e goce e 
consideraranas  parte do patrimonio dos pobos.  
- Valorar as súas propias creacións e darlles a mesma importancia cás 
demais, porque saen deles e delas e merecen o seu recoñecemento para 
fomentar a autoestima no alumnado.  
- Recoñecer a riqueza cultural que supón a diversidade lingüística e a 
expresividade popular da fala.  
 
- Competencia para aprender a aprender 
 
- Recoñecer o poder da linguaxe á hora de contribuír á estruturación do 
pensamento e ao control da aprendizaxe; en concreto, ao perfeccionar a 
lectura compresiva, a composición de resumos e de esquemas que organicen 
as ideas, a interpretar a información lingüística dos dicionarios, a exposición 
e as conclusións sobre tarefas académicas.  
- Valorar a lectura e a escrita como fontes de enriquecemento propio.  
-Continuar aprendendo de xeito cada vez máis eficaz e autónomo. 
Adquirindo conciencia das propias capacidades, do proceso e das 
estratexias necesarias para desenvolvelas e dispoñer dun sentimento de 
competencia persoal, que redunde na motivación, na autoconfianza e no 
gusto por aprender.  
 
 
-Autonomía e iniciativa persoal 
 
-Fomentar o contacto activo e continuo con distintos espazos de 
comunicación.  

-Intervir en situacións reais ou simuladas que amosen a madurez á hora de 
resolvelas tanto a nivel oral como escrito.   
-Ler obras literarias que estimulen a imaxinación e fomenten a 
creatividade.  
- Usar e dominar –progresivamente- con autonomía as novas tecnoloxías da 
información e da comunicación (TIC) e da biblioteca para aprender a manter 
unha actitude crítica ante as mensaxes recibidas.  
- Localizar e seleccionar a información autonomamente.  
- Elixir as súas lecturas despois dunha orientación lectora.  
-Valorar a importancia de ser responsables á hora de afrontar  situacións 
que lles presente a vida e  ter recursos para afrontalas e aceptar os éxitos 
ou “fracasos”, sabendo que a perseveranza, o coñecemento de si mesmo, a 
autoestima, a autocrítica... Son factores que determinan a madurez das 
persoas.  
 
Os coñecementos, destrezas e actitudes que todo individuo precisa para o 
seu desenvolvemento persoal e a súa inserción na sociedade e no mundo 
laboral, deberan estar desenvolvidas ao acabar a ensinanza obrigatoria e 
servir de base para unha aprendizaxe ao longo da vida. 
 

 
2.3-SECUENCIACIÓN E TEMPORALIZACIÓN DE 
CONTIDOS  
 
En 3º e 4º da ESO cremos necesario que sexan os propios alumnos os 
que elaboren os seus libros de texto a partir do traballado na aula e 
baixo a dirección do profesorado. Propuxemos a non utilización deles 
por diversos motivos:  
-Densidade da materia que facía inabarcable o temario ou obrigaban a un 
tratamento acelerado de certos contidos que deberían ser estudados máis 
amodo e a fondo. 
-Necesidade de que o alumnado ao rematar a ESO sexa capaz de ter 
asimilados unha serie de conceptos clave tanto a nivel lingüístico como 
literario, en profundidade e ampliados. 
-Cuestións economicistas e prácticas: a carestía dos libros de texto, 
agravada aínda máis por non empregar ás veces nin o 50%  dos seus contidos 
conceptuais; e a inestabilidade dos últimos anos á hora de fixar a normativa 
a seguir, o que fai cambiar de libro curso tras curso. 
- Cuestións pedagóxicas: o alumnado aprenderá a valorar o traballo 
individual e colectivo  ao ver que son capaces de conseguir elaborar o seu 
propio libro de texto ao final de curso.  
-Ademais, a experiencia de anos anteriores e tamén do curso pasado neste 
CPI fainos manter a ilusión ao ver como os alumnos e alumnas seguen 

entusiasmados á hora de aceptar o reto de ser quen de elaborar o seu 
propio libro de texto - seguindo as pautas e os contidos sinalados polo 
profesorado, que, a súa vez, segue o currículo establecido na  lei educativa 
vixente-, facer a  redacción dos contidos, ilustracións e maquetación final. 
  
Asemade, empregamos sistematicamente as Aulas Virtuais que están na 
páxina web do Centro a disposición de todo o alumnado.  
 
 
.Nos cursos de 1º e 2º consideramos máis operativo o uso do libro de 
texto. Este curso escolar empregaremos os textos da editorial SMXerme.  
 
-Consideramos tamén necesario introducir unha serie de lecturas 
obrigatorias en todos os cursos da ESO, para poder traballar os contidos 
literarios dunha forma máis coherente.  
 
 
O Departamento de Lingua galega acorda, baseándonos na LOE, acorda 
establecer os contidos seguintes: 
 

1º ESO:  
  
Comunicación oral 
 
-Comprensión de textos propios do ámbito académico: presentación de 
tarefas, instrucións para a súa realización, mensaxes relacionadas coa 
organización dos alumnos dentro do grupo e breves exposicións orais. 
 -Comprensión de textos emitidos polos medios de comunicación e 
relacionados, preferiblemente, cos intereses dos alumnos deste nivel 
escolar. 
-Escoita activa en situacións comunicativas da clase, con actitude 
respectuosa e atenta diante das intervencións do profesorado ou dos 
compañeiros. 
-Participación crítica e construtiva nas situacións referidas no punto 
anterior adoptando o rexistro adecuado, mantendo a coherencia entre a 
mensaxe oral e a comunicación non verbal e respectando sempre as regras 
básicas do intercambio comunicativo (petición de quenda para intervir, 
petición respectuosa de acalaracións, opinión coherente, argumentada e 
axeitada ó tema tratado e exposición de conclusións). 
-Actitude reflexiva e crítica ante as mensaxes que supoñan calquera tipo de 
discriminación ou información non documentada, viñeren do emisor que 

viñeren, procurando alternativas e ofrecéndoas co respecto e a moderación 
que acae á situación escolar do grupo. 
-Valoración das producións orais emitidas cunha fonética e unha sintaxe 
adecuadas, mostrando coidado nesta mesma adecuación na produción dos 
textos propios. 
-Exposición planificada, sinxela, clara e coherente de informacións 
recollidas no contorno do alumno ou procedentes dos medios de 
comunicación, axudándose, neste caso, das TIC. 
-Exposición oral de acontecementos e experiencias, ou de documentación 
diversa recollida a través das TIC, baseándose nun guión confeccionado ó 
caso, coidando a coherencia textual, a sintaxe, a dicción e o rexistro propio 
deste tipo de actividades.  
-Valoración do diálogo como medio de resolución de conflitos e actitude 
respectuosa e colaboradora nas situacións de aprendizaxe compartida. 

 
Comunicación escrita 
 
-Comprensión de textos do ámbito académico, atendendo especialmente aos 
de carácter instrutivo e expositivo (instrucións para a realización de 
tarefas, propostas de traballo colectivo, información de dicionarios, 
glosarios e enciclopedias, webs educativas…). 
-Comprensión de textos propios da vida cotiá en ámbitos próximos á 
realidade do alumno (recados, mensaxes de chat e correo electrónico, 
cartas, normas e instrucións de aparatos usados habitualmente polos 
alumnos…). 
-Comprensión de textos dos medios de comunicación, sobre todo de noticias 
relacionadas coa vida cotiá, identificando claramente as informacións ou 
ideas principais entre o resto da información ou opinión. 
-Comprensión de textos literarios correspondentes a formas elocutivas e 
xéneros variados (narración, descrición, diálogo, poemas sinxelos…), 
procurando identificar as ideas básicas e a intención do autor e aplicando 
técnicas tradicionais de análise: subliñado, procura da estrutura, 
elaboración de esquemas… 
-Utilización dirixida da biblioteca do centro e das TIC para obter 
información e modelos para a composición escrita. 
-Actitude reflexiva e crítica diante das mensaxes que supoñan calquera tipo 
de discriminación, procurando sempre alternativas. 
-Lectura en voz alta con dicción, entoación e ritmo adecuados a estas 
idades. 
-Uso dunha grafía lexible na produción de calquera texto escrito. 
-Composición de textos propios do ámbito académico: resumos, esquemas, 
guións e exposicións sinxelas.  
-Produción de narracións, descricións e poemas sinxelos. 

-Composición de textos propios da vida cotiá e das relacións sociais, como 
recados escritos en soporte papel, correos electrónicos, normas e 
instrucións de actividades cotiás ou aparatos que eles manexen a miúdo… 
-Composición de textos propios dos medios de comunicación, especialmente 
noticias. 
-Planificación e revisión dos textos escrito como parte esencial da 
elaboración deste tipo de traballos, atendendo basicamente á coherencia 
nas ideas, uso do léxico e do rexistro adecuados, a sintaxe e a ortografía da 
palabra e da oración. 
-Uso das TIC para a produción de textos coidados na presentación e na 
ortografía. 

 
Funcionamento da lingua 
 
-Uso dun léxico suficientemento amplo e preciso, con incorporación de 
frases feitas, a partir dos campos semánticos relacionados cos textos lidos 
e comentados na aula. 
-Identificación e análise de formas e trazos das categorías gramaticais 
básicas (substantivo, artigo, pronome, adxectivo, verbo e preposición), coa 
finalidade de aplicalas adecuadamente no uso lingüístico cotián, tanto na 
comprensión como na elaboración de textos. 
-Reflexión e coñecemento das dificultades de xénero nos substantivos que 
interfiren co castelán neste trazo gramatical. 
-Indución das regras de concordancia e das funcións sintácticas da oración 
simple para a mellora da comprensión lectora e da coherencia na produción 
escrita. 
-Coñecemento das normas que rexen o uso dos signos de puntuación básicos 
(punto, coma, dous puntos, interrogacións, admiracións e puntos 
suspensivos) e aplicación na elaboración de textos. 
-Uso reflexivo das normas ortográficas (b/v, s/x, ñ/ll, x/ll, z/c/q/, g/gu…), 
apreciando a súa función clarificadora na mensaxe escrita. 
-Coñecemento e uso cotián das normas básicas de acentuación gráfica 
(agudas, graves, esdrúxulas e homógrafas). 
-Reflexión básica, e aplicación na produción de textos propios, acerca 
daqueles aspectos da fonética e da fonoloxía onde poidan producirse 
interferencias na propia lingua galega (apertura de vogais de grao medio, 
entoación de oracións interrogativas e exclamativas, entoación 
correspondente ao resto dos signos de puntuación…). 
-Interpretación e aproveitamento das informacións lingüísticas que ofrecen 
os dicionarios e as obras de consulta ao redor da norma ortográfica e 
gramatical. 
-Recoñecemento das intencións comunicativas correspondentes ás distintas 
modalidades oracionais. 

-Uso de estratexias de autocorrección, aceptando o erro como unha parte 
máis de calquera aprendizaxe. 

 
Lingua e sociedade 
 
-Coñecemento xeral da diversidade lingüística no mundo e no Estado 
español, valorando o plurilingüismo como expresión da riqueza cultural da 
humanidade.  
-Observación da situación sociolingüística en canto a usos e actitudes no 
contorno máis próximo (aula, localidade…) e identificación dos prexuízos 
lingüísticos máis evidentes. 
-Consciencia da conveniencia do uso normalizado da lingua galega, dentro 
dun contexto plurilingüe, como medio de afirmación da identidade persoal e 
colectiva e mais como medio de enriquecemento persoal. 
-Observación das principais diferenzas entre os usos de distintos niveis da 
lingua, tanto na oralidade como na escrita.  
 

Educación literaria 
 
-Lectura orientada de obras adecuadas á idade que estimulen o pracer 
lector e vaian xerando un hábito desexable ao tempo que amplían o 
coñecemento da realidade e desenvolven a imaxinación. 
-Aproveitamento guiado dos fondos e recursos que ofrecen as bibliotecas, 
incluídas as virtuais. 
-Lectura expresiva e comprensiva, e mais audición, de diferentes textos 
narrativos breves, recoñecendo a funcionalidade dos elementos formais 
básicos. 
-Lectura expresiva e comprensiva, e mais audición, de poemas adaptados a 
estas idades, captando o uso dos mecanismos máis sinxelos do texto poético 
(ritmo, medida e rima) e dos recursos estilísticos de comprensión doada e 
uso frecuente na nosa literatura (anáfora, personificación, metáfora e 
hipérbato). 
-Lectura dramatizada e comprensiva, e mais visionamento de pezas ou 
fragmentos teatrais, apreciando os seus compoñentes e os procedementos 
escénicos máis elementais. 
-Participación na Festa da Palabra (acto cultural que vimos celebrando nos 
últimos anos no noso centro e que abrangue narración, recitado, canción, 
danza e dramatización). 
-Produción de textos breves de intención literaria, partindo dos trazos 
formais traballados na aula. 
-Análise do cómic como forma de comunicación sintética e especialmente 
expresiva.  

Periodización dos contidos de 1º ESO:  
 
A maior parte dos contidos enunciados neste documento son de carácter 
cíclico. Xa que logo, o seu desenvolvemento non está restrinxido a un 
momento concreto do curso, senón que se irán desenvolvendo nos diferentes 
trimestres con profundidade gradual. Mesmo os contidos relacionados coa 
ortografía serán de aplicación individualizada, polo que cada alumno seguirá 
o seu ritmo de aprendizaxe segundo as súas dificultades previas e as súas 
capacidades. Malia o dito, o esquema que segue recolle, dun xeito 
orientativo, a temporalización dos contidos para os alumnos do 1º curso: 
 

-Primeiro trimestre 
 
Comunicación oral e escrita 
Comunicación, linguaxe e linguas 
A carta e o correo electrónico 
A noticia 
Léxico: o corpo humano, saúde e doenzas, a alimentación 
 
Funcionamento da lingua 
A palabra 
O noso alfabeto 
O substantivo: flexión de xénero e número. Dificultades co xénero dalgúns 
nomes. 
O adxectivo 
A sílaba, sílaba tónica e regras básicas de acentuación (agudas, graves e 
esdrúxulas) 
Signos de puntuación: o punto, a coma, as interrogacións e as admiracións 
 
Lingua e sociedade 
A diversidade lingüística no mundo e no estado español 
Plurilingüismo: riqueza cultural 
 
Educación literaria 
Xéneros literarios 
Recursos literarios: anáfora, personificación, símil, metáfora e hipérbato 
 

 

-Segundo trimestre 
 

Comunicación oral e escrita 
A narración 



 18 

A publicidade: o anuncio 
A descrición 
Léxico: o vestiario, a vivenda, o léxico contido nos textos escolmados para a 
Festa da Palabra 
 
Funcionamento da lingua 
O artigo 
A preposición 
O pronome determinativo 
A acentuación gráfica de homógrafas (casos máis usados) 
Os signos de puntuación: os puntos suspensivos e os dous puntos 
 
Lingua e sociedade 
A situación sociolingüística no contorno. Prexuízos lingüísticos máis 
evidentes 
O uso normalizado da lingua galega: unha necesidade 
 
Educación literaria 
A tradición oral: poesía e narrativa 
A poesía culta 
 
 

-Terceiro trimestre 
 
Comunicación oral e escrita 
A exposición oral e a escrita 
O diálogo 
A banda deseñada 
Léxico: A paisaxe urbana  a paisaxe rural (plantas e árbores) 
 
Funcionamento da lingua 
O pronome persoal: formas e tonicidade 
O verbo. Paradigmas regulares 
 
Lingua e sociedade 
Os diferentes niveis lingüísticos 
Conveniencia da norma lingüística 
 
Educación literaria 
O teatro 

2º ESO: 
 

Comunicación oral 
 
-Comprensión de textos propios do ámbito académico: presentación de 
tarefas, instrucións para a súa realización, mensaxes relacionadas coa 
organización dos alumnos dentro do grupo e breves exposicións orais. 
 -Comprensión de textos emitidos polos medios de comunicación e 
relacionados, preferiblemente, cos intereses dos alumnos deste nivel 
escolar, nomeadamente, noticias, crónicas, críticas e reportaxes. 
-Escoita activa en situacións comunicativas da clase (referidas a temas 
puramente escolares ou imitadoras da realidade social ou mesmo literaria), 
con actitude respectuosa e atenta diante das intervencións do profesorado 
ou dos compañeiros. 
-Participación crítica e construtiva nas situacións referidas no punto 
anterior adoptando o rexistro adecuado, mantendo a coherencia entre a 
mensaxe oral e a comunicación non verbal e respectando sempre as regras 
básicas do intercambio comunicativo (petición de quenda para intervir, 
petición respectuosa de acalaracións, opinión coherente, argumentada e 
axeitada ó tema tratado e exposición de conclusións). 
-Actitude reflexiva e crítica ante as mensaxes que supoñan calquera tipo de 
discriminación ou información non documentada, viñeren do emisor que 
viñeren, procurando alternativas e ofrecéndoas co respecto e a moderación 
que acae á situación escolar do grupo. 
-Valoración das producións orais emitidas cunha fonética e unha sintaxe 
adecuadas, mostrando coidado nesta mesma adecuación na produción dos 
textos propios. 
-Exposición planificada, sinxela, clara e coherente de informacións 
recollidas no contorno do alumno ou procedentes dos medios de 
comunicación, axudándose, neste caso, das TIC. 
-Exposición oral de acontecementos e experiencias coidando a coherencia 
textual, a sintaxe, a dicción e o rexistro propio deste tipo de actividade.  
-Valoración do diálogo como medio de resolución de conflitos e actitude 
respectuosa e colaboradora nas situacións de aprendizaxe compartida. 

 
Comunicación escrita 
 
-Comprensión de textos do ámbito académico, atendendo especialmente aos 
de carácter instrutivo e expositivo (instrucións para a realización de 
tarefas, propostas de traballo colectivo, información de dicionarios, 
glosarios e enciclopedias, webs educativas…). 

-Comprensión de textos propios da vida cotiá en ámbitos próximos á 
realidade do alumno (recados, mensaxes de chat e correo electrónico, 
cartas, normas e instrucións de aparatos usados habitualmente polos 
alumnos, diarios persoais, solicitudes, anuncios publicitarios, convocatorias, 
impresos…). 
-Comprensión de textos dos medios de comunicación, sobre todo de noticias 
relacionadas coa vida cotiá, crónicas, críticas, reportaxes… identificando 
claramente as informacións ou ideas principais entre o resto da información 
ou opinión e discriminando o contido informativo da opinión. 
-Comprensión de textos literarios correspondentes a formas elocutivas e 
xéneros variados (narración, descrición, diálogo, poemas sinxelos…), con 
detección do tema e dos subtemas e aplicación das técnicas de análise do 
contido de textos escritos: subliñado das ideas principais, sinalización dos 
referentes persoais, espaciais e temporais, elaboración de esquemas que as 
estruturen visualmente e resumo.  
-Utilización relativamente autónoma da biblioteca do centro e das TIC para 
obter información e modelos para a composición escrita. 
-Actitude reflexiva e crítica diante das mensaxes, de calquera fonte que 
procederen, nomeadamente as crónicas, críticas e reportaxes emitidas 
polos medios de comunicación, que supoñan calquera tipo de discriminación, 
procurando, se for do caso, alternativas. 
-Lectura en voz alta con dicción, entoación e ritmo adecuados. 
-Uso dunha grafía lexible na produción de calquera texto escrito. 
-Composición de textos propios do ámbito académico: resumos, esquemas, 
guións e exposicións sinxelas.  
-Produción de narracións, descricións e poemas sinxelos. 
-Composición de textos propios da vida cotiá e das relacións sociais, como 
recados escritos en soporte papel, correos electrónicos, normas e 
instrucións de deportes ou aparatos que eles manexen a miúdo… 
-Composición de textos propios dos medios de comunicación, en todos os 
soportes posibles, especialmente crónicas, artigos de opinión, críticas e 
reportaxes. 
-Planificación e revisión dos textos escritos propios como parte esencial da 
elaboración deste tipo de traballos, atendendo básicamente a coherencia 
nas ideas, o uso do léxico e do rexistro adecuados, a sintaxe e a ortografía 
da palabra e da oración. 
-Uso das TIC para a produción de textos coidados na presentación e na 
ortografía. 

Funcionamento da lingua 
 
-Uso dun léxico suficientemento amplo e preciso, con incorporación de 
frases feitas, a partir dos campos semánticos relacionados cos textos lidos 
e analizados na aula. 
-Identificación e uso reflexivo das categorías gramaticais básicas 
(substantivo, artigo, pronome, adxectivo, verbo, adverbio, preposición e 
conxunción), con especial atención aos paradigmas dos verbos ir, vir, ver, 
ser, facer, ter, haber, dar e estar, aos nexos e conectores e á posición das 
formas átonas do pronome persoal. 
-Recoñecemento e uso reflexivo das relacións de contraste (antonimia) e a 
referencia interna de tipo léxico, sobre todo a sinonimia e a elipse. 
-Indución das regras de concordancia e das funcións sintácticas da oración 
simple para a mellora da comprensión lectora e da coherencia na produción 
escrita. 
-Coñecemento das normas de acentuación gráfica -mesmo o concepto de 
ditongo e de hiato, ditongo crecente e ditongo decrecente- e uso adecuado 
na escrita. 
-Coñecemento das normas que rexen o uso dos signos de puntuación básicos 
(punto, coma, dous puntos, interrogacións, admiracións, puntos suspensivos e 
comiñas) e aplicación na elaboración de textos. 
-Uso reflexivo das normas ortográficas (b/v, s/x, ñ/ll, x/ll, z/c/q/, g/gu, 
h/Ø…), apreciando a súa función clarificadora e precisa na mensaxe escrita. 
-Reflexión básica, e aplicación na produción de textos propios, acerca 
daqueles aspectos da fonética e da fonoloxía onde poidan producirse 
interferencias na propia lingua galega (apertura de vogais de grao medio, 
entoación de oracións interrogativas e exclamativas, entoación 
correspondente ao resto dos signos de puntuación…). 
-Recoñecemento das intencións comunicativas correspondentes ás distintas 
modalidades oracionais. 
-Interpretación e aproveitameno das informacións lingüísticas que ofrecen 
os dicionarios e as obras de consulta ao redor da norma ortográfica e 
gramaticas. 
-Uso de estratexias de autocorrección, aceptando o erro como unha parte 
máis de calquera aprendizaxe. 
 

Lingua e sociedade 
 
-Coñecemento xeral da situación das linguas minorizadas e das 
internacionais, con manexo e interpretación de mapas, táboas e información 
dos medios e tecnoloxías da comunicación, valorando positivamente o 
plurilingüismo como expresión da riqueza cultural da humanidade.  

-Comprensión da situación sociolingüística galega canto a usos e actitudes 
xerais e análise de textos orais e escritos que permitan recoñecer casos 
concretos. 
-Coñecemento da nosa lexislación esencial en materia lingüística, toponimia e 
antroponimia.  
-Consciencia da necesidade do enriquecemento persoal e colectivo xerado 
polo uso normalizado da lingua galega dentro dun contexto xeral plurilingüe. 
-Observación das principais diferenzas entre as variedades xeográficas da 
lingua galega oral. 
 

Educación literaria 
 
-Selección guiada e razoada, cara ó desenvolvemento dunha autonomía do 
alumno para escolmar as súas lecturas, de obras ou fragmentos que 
estimulen o pracer e o hábito lectores ao tempo que amplían os seus 
coñecementos xerais. 
-Aproveitamento dos fondos e recursos que ofrecen as bibliotecas, 
incluídas as virtuais. 
-Lectura expresiva e comprensiva, e mais audición, de diferentes textos 
narrativos, recoñecendo a funcionalidade dos elementos estruturais e 
formais básicos (voces, ambientación espacial e temporal) e identificando 
aspectos básicos do contido (temática, perspectiva e intención do autor…). 
-Lectura expresiva e comprensiva, e mais audición, de poemas adaptados a 
estas idades, captando o uso dos recursos estilísticos de comprensión doada 
e uso frecuente na nosa literatura (anáfora, personificación, metáfora, 
hipérbato, paralelismo e aliteración), a voz poética e as circunstancias nas 
que o autor se apoia para o labor creativo en cada caso. 
-Lectura dramatizada e comprensiva, e mais visionamento de pezas ou 
fragmentos teatrais, apreciando os seus compoñentes e os procedementos 
que caracterizan os subxéneros. 
-Participación na Festa da Palabra, acto cultural que vimos celebrando nos 
últimos anos no noso centro e que abrangue narración, recitado, canción, 
danza e dramatización. 
-Comparación entre textos pertencentes aos subxéneros literarios.  
-Análise doutras linguaxes estéticas: a canción. 
-Produción de textos breves de intención literaria, partindo dos trazos 
formais traballados na aula. 

Periodización dos contidos de 2º ESO:  
 
A maior parte dos contidos enunciados neste documento son de carácter 
cíclico. Xa que logo, o seu desenvolvemento non está restrinxido a un 
momento concreto do curso, senón que se irán desenvolvendo nos diferentes 
trimestres con profundidade gradual.  
Malia o dito, o esquema que segue recolle, dun xeito orientativo, a 
temporalización dos contidos para os alumnos do 2º curso: 
 

-Primeiro trimestre 
 
Comunicación oral e escrita 
A carta persoal 
Léxico: a familia 
 
O diario persoal 
O relato 
Léxico: Os nomes de persoa e as compras 
 
Funcionamento da lingua 
Palabra-frase-oración 
O verbo: dominio de modos, tempos e persoas  
Uso de b e de v 
Uso do punto e da coma 
 
O verbo: Paradigmas regulares e paradigmas irregulares máis usados (ir, vir, 
ver, dar, estar, ser, ter, facer, haber) 
Uso de  s  e  x 
 
Lingua e sociedade 
 
O galego: lingua minorizada 
 
Educación literaria 
 
A narrativa. 
Subxéneros narrativos 
 

-Segundo trimestre 
 
Comunicación oral e escrita 
 
A reportaxe e a crónica 

Léxico: os deportes 
 
A canción 
Léxico: as artes 
 
Funcionamento da lingua 
 
Normas de acentuación gráfica 
Uso de x,  ll  e  i 
Uso do guión, da raia, das interrogacións e das admiracións 
 
O adverbio e a conxunción 
Uso do h 
Uso dos dous puntos e dos puntos suspensivos 
 
Lingua e sociedade 
 
As variedades xeográficas da lingua galega 
 
Educación literaria 
O xornalismo 
 
A lírica: estrofas 
Subxéneros líricos 
 
 

-Terceiro trimestre 
 
Comunicación oral e escrita 
 
O coloquio  
Léxico: os medios de comunicación 
 
A descrición de obxectos 
Léxico: Os aparellos e as máquinas 
 
A descrición de paisaxes 
Os medios de transporte 
 
 
Funcionamento da lingua 
 
O pronome persoal 



 25 

Colocación dos pronomes obxecto e concurrencia das formas acusativo e 
dativo 
Vacilación no vocalismo átono 
 
A frase: clases de frases 
Grupos consonánticos  -cc- e –ct- 
Uso de comiñas e paréntesis 
 
A oración: oración simple e oración composta. 
A oración simple estruturada en  
frases 
Abreviaturas, siglas e acrónimos 
 
 
Lingua e sociedade 
 
As interferencias lingüísticas 
 
Educación literaria 
 
O teatro 
Subxéneros teatrais 
 
A historia 
 
A didáctica 
 
 
 

3º ESO: 
 
COMUNICACIÓN ORAL E ESCRITA: 
Tema 1: TIPOLOXÍA TEXTUAL 
Os textos descritivos, narrativos, dialogados, expositivos e argumentativos. 
 
EDUCACIÓN LITERARIA: 
Tema 1: OS XÉNEROS LITERARIOS 
Tema 2: LITERATURA:  
A idade Media e os Séculos Escuros.  
O século XIX: Primeiro terzo (1808-1836). Os Precursores (1836-1862). O 
Rexurdimento pleno (1863).  
 
FUNCIONAMENTO DA LINGUA: 

Tema 1: SEMÁNTICA 
Homonimia, Polisemia, Sinonimia, termos contrarios. Campos semánticos. 
Fraseoloxía. 
Comentario de textos. Introdución.  

 
 
Periodización dos contidos 3º ESO: 
-No primeiro trimestre: tema 1 de tipoloxía textual (os textos descritivos, 
narrativos, dialogados, expositivos e argumentativos); Os xéneros literarios 
(apartado de Educación literaria). 
-No segundo trimestre: dentro do apartado de Educación literaria, os temas 
da historia da literatura: Idade Media, Séculos Escuros e o Século XIX.  
-No terceiro trimestre: o tema de Funcionamento da lingua Semántica) e a 
introduci’on ao comentario de textos. 

 
4º ESO: 
 
FUNCIONAMENTO DA LINGUA: 
Tema 1. Repaso de léxico, semántica e tipoloxía textual. 
 
EDUCACIÓN LITERARIA: 
Tema 1: LITERATURA  
Repaso da Idade Media, dos Séculos Escuros e do Rexurdimento. 
O século XX: 

Primeiro terzo: Noriega Varela e Ramón Cabanillas.  
A Xeración Nós (Otero Pedrayo, Cuevillas, Risco e Castelao).  
As Vangardas 

Tema 2: Análise e comentario de textos literarios.  
 
LINGUA E SOCIEDADE: 
Tema 1: VARIEDADES DIASTRÁTICAS E DIAFÁSICAS. Niveis e rexistros. 
 
Tema 2:  Introdución á Sociolingüística. Conceptos básicos.  
 
FUNCIONAMENTO DA LINGUA: 
Tema 1: O léxico 

Periodización dos contidos 4º ESO:  
-No primeiro trimestre: un repaso de léxico, semántica e tipoloxía textual; 
un repaso da literatura estudada no curso anterior e o primeiro terzo do 
Século XX.  

-No segundo trimestre: a Xeración Nós, as Vangardas e análise e 
comentario de textos literarios.  
-No terceiro trimestre: Os dous temas de Lingua e Sociedade e o de 
Funcionamento da Lingua.  

 
 
 
 
 
 
 
 

 
 
2.4- METODOLOXÍA  

Principios metodolóxicos 

 
Será activa, fomentando no alumnado actitudes de curiosidade, crítica e 

investigación, e mediante a comunicación e o traballo constituirá a base da 
aprendizaxe. 

Utilizarase a observación directa e a experiencia como medios de aprendizaxe 
de todo o relacionado coa natureza e o contorno. 

A tarefa pedagóxica basearase no respecto mútuo, o diálogo, a reflexión, a 
elaboración e a solidariedade. 

PLURALISMO E VALORES DEMOCRÁTICOS 
 

O profesorado deberá respectar as condicións ideolóxicas do alumnado, 
mantendo o principio de neutralidade. 

Fomentaranse no alumnado os valores dunha sociedade democrática: 
solidariedade, tolerancia, actitude dialogante e o rexeitamento de calquera tipo de 
discriminación. 

Educarase na non violencia, para a paz, cooperación e solidariedade entre os 
pobos.  

A educación para a paz terá unha concreción práctica nas normas de 
convivencia do Centro. 

 
 

COEDUCACIÓN 
 

Entendemos que a coeducación é consecuencia directa da eliminación de 
barreiras de xénero que supón un proceso intencionado de intervención educativa cara 
ó desenvolvemento harmónico da personalidade dos alumnos, independentemente do 
xénero e corrixindo o sexismo cultural, ideolóxico e social. 

OBSERVACIÓN: os temas relacionados coa análise 
textual (ideas principais e secundarias, estrutura, 
esquemas, resumos…), así como a ortografía, 
puntuación e acentuación nestes dous cursos do 2º 
ciclo da ESO traballaranse a partir dos textos 
literarios e de todo tipo incluídos en cada curso. 

Consideramos que os aspectos a contemplar son os seguintes: 
 

• Análise crítica do emprego de masculino xenérico na linguaxe. 
• Eliminar e analisar os esquemas mentais que atribúen capacidades 

distintas segundo o sexo. 
• Arbitrar medidas de distribución igualitaria no reparto de funcións e 

roles no centro escolar. 
• Presentar modelos alternativos para contrarrestar a influencia dos 

modelos que presenta a sociedade. 
• Desenvolver hábitos domésticos e de autocoidado sen diferenciación de 

sexos. 
• Analisar e seleccionar materiais didácticos que non transmitan 

estereotipos sexistas (vídeos, revistas, lecturas, etc.). 
• Favorecer a formación de grupos de traballo mixtos. 

 
 
 
Podemos destacar os seguintes camiños prioritarios: 
 
-A lectura. Como base para conseguir aumentar o léxico, corrixir erros, 
mellorar a capacidade expresiva e comprensiva dos textos e  como camiño 
para chegar a unha correcta escritura. 
Por tal motivo, dedicaremos unha hora lectiva semanal a ler naqueles 
cursos en que o temario e o traballo grupal o permita. Cada alumno/-a 
escollerá na biblioteca o libro que desexe ler e á fin da súa lectura deberá 
cumprimentar unha ficha para que quede gardada no blog do cole ou do club 
de lectura:  
http://blogcastrobaxoi.blogspot.com 
http://www.clubdelecturasalicornia.blogspot.com/ 
 
-A oralidade. Importante non só como ordenación do pensamento e como 
comunicación, senón como elemento de identidade. 
Os alumnos e alumnas recitarán poemas, lerán textos, comentarán, contarán 
chistes, historias....  
 
-A escrita. Só escribindo se aprende a escribir. O alumnado seguirá 
gozando  co pracer que lle supón plasmar as súas sensacións, emocións, 
pensamentos... nun libro que será impreso –como veñen facendo dende hai 
algún ano- e formará parte do catálogo da Biblioteca do Centro.  
 
-As novas tecnoloxías: Os alumnos e alumnas continuarán empregando a 
tecnoloxía informática para a realización, busca, elaboración e presentación 
dos seus traballos.  Neste curso académico verán  luz novas presentacións 
en powerpoint, novos xogos, novos libros maquetados e manterán os blogs 
creados.  

-A reflexión e a análise como base da aprendizaxe significativa, fronte á 
aprendizaxe mecánica. 
 
Nomeamos outras actividades que se levarán a cabo en todos os cursos e 
axudarán a que o alumnado recoñeza que a lingua é unha ferramenta 
fundamental para relacionarse na sociedade; para adquirir novos 
coñecementos e entender a realidade, para analizar criticamente a 
información, para xerar e difundir ideas ou opinións e para expresar a súa 
afectividade e regular as emocións.  
 
- Utilizar  mapas e elaboralos  para situar e identificar a nosa lingua dentro 
dese grande universo das “linguas”.  
-Recoñecer a distinta tipoloxía textual, así como as partes que compoñen un 
texto escrito, os seus recursos expresivos e lingüísticos, ideas principias e 
secundarias... 
-Redactar, identificar e manipular  distintos tipos de textos. 
-Empregar dicionarios, vocabularios especializados, bibliotecas, fontes 
diversas de información en todos os soportes.  
-Manipular  textos demostrando a súa madurez á hora de identificalos, 
recoñecer as clases de palabras, a súa estrutura para, só así, poder “xogar “ 
con eles e transmitir a información doutros xeitos. 
-Comentar e analizar  textos literarios demostrando os seus coñecementos 
e madurez á hora de enfrontarse a temas, diferentes formas de plasmalos e 
ser capaces de transmitir a súa opinión tanto na escrita como na oralidade.  
-Xogar coa lingua e cos diferentes xéneros literarios. Elixir diferentes 
fragmentos de obras literarias para plasmalas doutro xeito recoñecendo e 
identificando os cambios que se producen atendendo ao xénero que estean 
modificando.  
-Proxección de vídeos útiles para a materia.Traballo posterior e anterior á 
súa visión. 
-Charlas na aula por especialistas que faciliten a comunicación oral á hora 
das preguntas que xurdan da conferencia.  
-Participar, colaborar e maquetar  a revista do Centro con textos propios, 
debuxos, comentarios... para amosar o dominio dos diferentes rexistros e 
do manexo das TIC.  
-Ler  textos literarios e interpretación destes identificando xénero, temas, 
personaxes, espazo, tempo.  
-Dramatizar  textos literarios e as súas propias creacións.  
- Recoñecer as mensaxes e as diferentes formas de transmitilas que 
aparecen en todos os medios de comunicación. Xogar coa publicidade.  
- Divertirse coa linguaxe e coas posibilidades que o seu dominio ofrece. 
Realización de  calambures, lipogramas, xeroglíficos, anagramas, banda 
deseñada.  Só así poderán recoñecer as clases de palabras, o seu emprego, o 



 30 

estilo, finalidade... que requiren as diferentes maneiras de transmitir 
información e, polo tanto, comunicarse cos mais.  
 
 
2.5- CRITERIOS DE AVALIACIÓN 
 
A avaliación que se practique responderá aos criterios de ser formativa e 
continua. Non só terá en conta o produto final senón que, sobre todo, 
valorará o mérito dunhas aprendizaxes a partir dunha situación inicial de 
partida, e porque se considera unha fase máis do proceso educativo en 
canto posibilita a inclusión de modificacións e melloras no propio proceso.  
A avaliación da aprendizaxe do alumnado non poderá limitarse a unha 
situación illada na que se realicen probas, pois ha de prestarse atención 
igualmente ás actitudes, valores e normas, tendo moi en conta a integración 
do alumno no grupo.  
En canto aos procedementos e destrezas, na área de Lingua serán unha 
parte fundamental a cuxa consecución deberán dirixirse de xeito especial 
os criterios de avaliación.  
O avaliar desde o punto de partida conleva a necesidade de que se realice 
unha adecuada avaliación inicial. A partir da información recollida, o 
profesor seleccionará aqueles contidos e obxectivos máis adecuados á 
realidade dos seus alumnos e alumnas e planificará as actividades que 
permitan facerlles progresar desde a súa situación inicial.  
Unha avaliación formativa convén que sexa explicada ao alumnado, polo que 
antes de comezar un traballo este deberá saber en que consistirá a 
avaliación: a que aspectos o profesor prestará maior atención, cales serán 
as actividades que revisará, influencia das valoracións parciais na valoración 
final... 
Se no proceso desta avaliación continua se advertise que unha alumna ou 
alumno non progresa adecuadamente, o docente porase en contacto coa 
xunta de avaliación para decidir o xeito de paliar esas dificultades de 
aprendizaxe e adoptará medidas –se se consideran oportunas- de reforzo 
educativo.  
Os instrumentos de avaliación que se empreguen non poden limitarse ás 
probas colectivas, senón que se terán en conta as actividades habituais do 
alumnado, a entrevista, a observación sistemática mediante fichas de 
seguimento, rexistro de datos, escalas de valoración,... ademais das probas, 
sexan estas orais ou escritas, individuais ou colectivas. 
 
 
1º  ESO: 

-Captar a idea principal das mensaxes emitidas na aula para a realización de 
tarefas guiadas de aprendizaxe, sexan individuais ou grupais. 
-Extraer a idea xeral e a intención comunicativa de textos orais xerados 
nos campos do ámbito social nos que o alumno estea interesado ou dos que 
estea afectado dunha forma significativa. 
-Extraer a idea principal e a intención comunicativa dos textos escritos 
propios da actividade escolar (instrucións de tarefas, narracións, contos, 
poemas sinxelos) e do ámbito social do alumno (mensaxes de correo 
electrónico, cartas, noticias e instrucións de uso).  
-Realizar narracións orais espontáneas e exposicións planificadas con 
axilidade, boa dicción, boa entoación, coherencia contextual e un nivel 
lingüístico adecuado. 
-Participar de forma construtiva nas interaccións comunicativas que xorden 
acotío na actividade académica (intercambio de ideas ou opinións, diálogos 
espontáneos ou planificados, traballos colaborativos…) respectando a 
quenda  de intervención -sen interromper ó que está no uso da palabra-, as 
ideas ou opinións dos máis, empregando un léxico axeitado e apoiando a 
lingua verbal con linguaxes non verbais respectousas, tamén, co interlocutor. 
-Consultar, baixo a dirección do profesorado, textos en diferentes soportes 
co fin de extraer a información precisa para resolver dificultades propias 
da actividade académica, satisfacer as súas inquedanzas informativas ou 
elaborar producións escritas propias. 
-Usar adecuadamente a terminoloxía básica aprendida nas distintas 
unidades de traballo. 
-Recoñecer e analizar con claridade os trazos das categorías gramaticais 
básicas (susbstantivo: xénero e número; artigo: clases e formas; pronome 
persoal: formas tónicas e formas átonas; pronome determinativo: clases e 
formas; adxectivo; verbo: modos, tempos e formas dos verbos regulares, e 
preposición. 
-Aplicar eficazmente as regras básicas de acentuación e de puntuación (uso 
do punto, da coma, dos dous puntos, das interrogacións, das admiracións e 
dos puntos suspensivos) na corrección e elaboración de textos. 
-Mostrar unha relativa e progresiva autonomía na obtención de todo tipo de 
información en diferentes soportes (libros de consulta, enciclopedias, 
dicionarios…) para resolver dificultades e revisar os seus traballos escritos 
de calquera condición que sexan. 
-Escribir textos breves (mensaxes de correo electrónico, contos, resumos 
de textos de tema variado adaptados á idade do alumno, narracións, 
descricións, noticias…) previamente planificados coidando, e revisando 
reflexivamente con axuda de materiais impresos e dixitais que teña á súa 
disposición, a coherencia de ideas, a cohesión textual, o uso do léxico e a 
fraseoloxía, a caligrafía, a presentación en xeral, a ortografía da palabra e a 
puntuación. 

-Decatarse da diversidade lingüística do mundo actual, con especial atención 
ao contorno pensinsular, e valorala positivamente como mostra de riqueza, 
recoñecendo o dereito de cada colectivo a selar a súa identidade 
empregando libremente a súa lingua. 
-Recoñecer os condicionamentos máis evidentes do uso social do galego e 
utilizar a lingua galega dun xeito sostido nas diferentes situacións 
comunicativas que xurdan na aula. 
-Ler algunhas obras literarias adaptadas á súa idade (unha cada trimestre), 
mostrando un desenvolvemento progresivo do criterio lector persoal, e 
realizar exposicións planificadas atendendo, ante todo, á opinión persoal 
sobre a obra, ós temas principais tratados, á intencionalidade, ós valores 
formais e á relación entre os mundos proxectados na obra e o mundo do 
propio alumno.   
-Utilizar os coñecementos literarios na análise sinxela do texto literario 
(lenda, conto, relato breve, poemas sinxelos, pezas teatrais de trama 
sixela), atendendo, nomeadamente, os trazos xenéricos (personaxes, 
ambientación espacial e temporal, temas principais, valores transparentes) e 
a funcionalidade dos recursos máis evidentes. 
-Participar de maneira activa na creación de textos de intención estética 
empregando os coñecementos vistos na clase sobre estrutura, ambientación 
e recursos estilísticos. 
 

 
 2º ESO:  
 

-Captar a idea principal das mensaxes emitidas na aula para a realización de 
tarefas de aprendizaxe, sexan individuais ou grupais, mostrando unha 
autonomía progresiva. 
-Recoller en anotacións, resumos e esquemas os datos máis significativos de 
presentacións, exposicións e relatos realizados na aula. 
-Extraer a idea xeral e a intención comunicativa de textos orais do ámbito 
social no que o alumno estea interesado ou do que estea afectado dunha 
forma significativa (recados, mensaxes electrónicas, acontecementos 
locais). 
-Extraer o tema, as ideas principais e a intención comunicativa de 
diferentes textos orais dos medios de comunicación (noticias, crónicas, 
críticas, reportaxes…) e analizalos criticamente en exposicións ou 
participando en diálogos. 
-Realizar narracións orais espontáneas ou exposicións planificadas con 
axilidade, boa dicción, boa entoación, coherencia contextual e empregando 
un nivel lingüístico adecuado. 
-Participar de forma construtiva nas interaccións comunicativas que xorden 
acotío na actividade académica (intercambio de ideas ou opinións, diálogos 
espontáneos ou planificados, traballos colaborativos…) respectando a 

quenda  de intervención -sen interromper ó que está no uso da palabra-, as 
ideas ou opinións dos máis, empregando un léxico axeitado e apoiando a 
lingua verbal con linguaxes non verbais respectousas. 
-Escribir (ou cubrir, se é o caso), a partir de modelos previamente 
comentados na aula, resumos, contos, relatos, cartas, diarios persoais, 
crónicas, críticas, reportaxes, solicitudes e poemas sinxelos, mantendo a 
coherencia na exposición de feitos e datos, coidando a claridade na sintaxe, 
empregando un léxico adecuado e unha caligrafía lexible e coidando de 
aplicar os coñecementos adquiridos sobre a ortografía e a puntuación. 
-Consultar de maneira progresivamente autónoma textos en diferentes 
soportes co fin de seleccionar a información relevante e incorporala ás 
producións propias, especialmente a traballos académicos (fichas de 
lectura, traballo sobre as Letras Galegas, traballos sobre textos 
xornalísticos…). 
-Usar adecuadamente a terminoloxía lingüística aprendida na clase neste 
curso e no anterior. 
-Aplicar os coñecementos adquiridos sobre a lingua neste curso e no 
anterior para resolver problemas de comprensión amais de crear os seus 
propios textos (as dificultades de xénero e de número, as diferentes 
categorías de palabras, as formas do artigo, o pronome persoal e o pronome 
determinativo, o adxectivo, o verbo: regularidade, modos, tempos e formas, 
o adverbio: función e clases, a preposición e as contraccións con artigos e 
pronomes, a conxunción, o ditongo e o hiato, ditongo crecente e ditongo 
decrecente, as regras de acentuación gráfica, as normas de puntuación, as 
regras ortográficas da palabra…). 
-Revisar reflexivamente calquera traballo persoal empregando os 
coñecementos previos e, se o profesor o solicitase, apoiándose en materiais 
con soporte de papel ou nas ferramentas que ofrecen as TIC, aceptando o 
erro como un elemento máis do proceso de aprendizaxe. 
-Recoñecer e comprender a diversidade lingüística do mundo actual. 
-Observar os condicionamentos actuais de valoración e uso social da lingua 
galega e empregala, e admitir o seu emprego polos demais sen ningún tipo de 
prexuízos, con fluidez nas ocasións que proceda no contexto escolar. 
-Ler obras literarias adaptadas á súa idade (polo menos, dúas durante o 
curso), mostrando un desenvolvemento progresivo do criterio lector persoal, 
e realizar exposicións planificadas atendendo, ante todo, á opinión persoal 
sobre a obra, ós temas principais tratados, á intencionalidade, ós valores 
sociais, persoais e literarios e á relación entre os mundos proxectados na 
obra e o mundo do propio alumno.   
-Utilizar os coñecementos literarios na comprensión e comentario de textos 
ou fragmentos (lenda, conto, relato, texto teatral, poema…), atendendo 
especialmente os trazos dos subxéneros e a funcionalidade dos recursos 
retóricos. 

-Participar activamente na creación de textos de intención estética 
tomando como modelo os lidos e comprendendo os recursos que se 
empregarán (ben, voluntariamente; ben, propostos polo profesor). 
 

 
 
3º ESO:  
 
-Comprender a intención comunicativa explícita e implícita, o tema, a idea 
principal e as secundarias de textos propios dos medios de comunicación 
audiovisual, así como seguir e recoller resumidamente o desenvolvemento 
oral dunha exposición académica.  
-Identificar e contrastar o propósito comunicativo en textos escritos do 
ámbito público e dos medios, así como da vida académica, analizando os 
contidos, interpretando as connotacións e inferindo o tema principal e os 
secundarios. 
-Realizar exposicións orais planificadas claras e áxiles de traballos e de 
informacións de actualidade. Adoptar o rexistro adecuado. 
-Escribir textos propios dos medios de comunicación e dos ámbitos social e 
académico, con coherencia, cohesión, corrección e precisión léxica.  
-Consultar de maneira case autónoma textos en diferentes soportes para 
seleccionar información relevante, analizala e integrala nas propias 
producións, en especial nos textos académicos adecuados ao nivel.  
-Aplicar os coñecementos sobre a lingua e as normas do uso lingüístico para 
resover problemas de comprensión e para compoñer e revisar de xeito 
progresivamente autónomo os propios textos.  
-Recoñecer, a través da reflexión sobre os usos discursivos, os mecanismos 
da lingua e coñecer e usar unha terminoloxía lingüística básica. 
-Identificar as causas e consecuencias dos feitos máis relevantes da 
historia social da lingua galega anterior ao século XX.  
-Recoñecer as causas da diversidade lingüística do mundo actual e dos 
procesos sociolingüísticos. 
-Ler con regularidade obras literarias e desenvolver o criterio lector; 
expoñer unha opinión persoal sobre a lectura dunha obra axeitada á idade, 
valorando a estrutura, o punto de vista e o emprego da linguaxe.  
-Usar os coñecementos literarios na comprensión de textos breves ou 
fragmentos, atendendo especialmente ao contexto, á evolución dos xéneros 
e á funcionalidade dos recursos retóricos. 
-Participar activamente na creación de textos de intención estética.  
 
 
 4º ESO:  

-Identificar a intención comunicativa explícita e implícita, o tema, a idea 
principal e as secundarias, a tese e os argumentos de textos propios dos 
medios de comunicación audiovisual e do ámbito académico. 
-Comprender textos escritos do ámbito público e dos medios, así como da 
vida académica, identificando o tema principal e os secundarios, o propósito 
comunicativo, contrastando explicacións e argumentos. 
-Realizar exposicións orais planificadas claras e áxiles de traballos e 
informacións de actualidade diferenciando información, opinión e 
persuasión, así como participara en interaccións comunicativas respectando 
as regras. Adoptar o rexistro adecuado. 
-Escribir textos propios da vida cotiá, das relacións sociais, dos medios e do 
ámbito académico. Planificalos e revisalos autonomamente para asegurar a 
súa coherencia, cohesión, corrección e precisión léxica. 
-Consultar de maneira case autónoma textos en diferentes soportes para 
seleccionar información relevante, analizala, extraer conclusións e 
integralas nas propias producións, en especial nos textos académicos 
adecuados ao nivel.  
-Aplicar os coñecementos sobre a lingua e as normas do uso lingüístico para 
resover problemas de comprensión e para compoñer e revisar de xeito 
autónomo os propios textos. 
-Recoñecer, a través da reflexión sobre os usos discursivos, os mecanismos 
da lingua e coñecer e usar unha terminoloxía lingüística básica. 
-Identificar as causas e consecuencias dos feitos máis relevantes da 
historia social da lingua galega; extraer os trazos principais que definen a 
actual situación sociolingüística de Galicia, analizando criticamente os 
condicionamentos de valoración social do galego; utilizar a lingua con fluidez 
e normalidade nos divesos contextos. 
-Ler con regularidade obras literarias e desenvolver criterio lector; 
expoñer unha opinión argumentada sobre a lectura dunha obra clásica da 
literatura contemporánea, atendendo aos seus elementos estruturais e 
formais.  
-Usar os coñecementos literarios na comprensión de textos breves ou 
fragmentos, atendendo especialmente ao contexto, ás innovacións e á 
funcionalidade dos recursos retóricos. 
- Participar activamente na creación de textos de intención estética.  

 
 
2.5.1- Procedementos e instrumentos de avaliación 

 
Somos conscientes de que a avaliación ten que ser un proceso continuo no 
que se debe ter en conta: 
-Os coñecementos previos de cada alumno/-a. 

-As habilidades e destrezas que o alumnado vaia adquirindo ao longo da súa 
aprendizaxe nesta etapa educativa á hora de enfrontarse con textos 
escritos chegados en diferentes formatos. A madurez adquirida para 
identificalos e reproducilos seguindo os mesmos modelos.  
- A competencia activa na oralidade. Ser capaces de manter unha conversa 
na súa lingua (debates, entrevistas, exposicións...) . Recoñecer a grande 
importancia da transmisión oral e da necesidade de mantela. Contadores de 
contos, lendas, historias marabillosas...  
-As actitudes cara á lingua. Recoñecendo a riqueza que supón posuír unha 
lingua propia e vivir nunha comunidade con dúas linguas cooficiais que teñen 
os mesmos dereitos. Ser quen de identificar o poder que aporta o saber 
lingüístico por achegarnos a diferentes culturas e abrirnos portas que nos 
permitan acceder a un universo de riqueza e cultura. 
- A presentación coidada das tarefas que teñen encomendadas para 
presentar ou expoñer por escrito ou oralmente.  
-O comportamento na clase cos seus compañeiros/  compañeiras e docentes. 
A educación e a solidariedade perante diferentes temas.  
- Aproveitamento da hora de lectura e familiarización co funcionamento da 
biblioteca do centro e cos recursos que esta lles brinda.  
 
Convén sinalar que os traballos realizados, tanto a nivel individual como 
colectivo, na propia aula ou en tarefas que os propios alumnos/-as elaboren 
na súa casa, influirán positiva ou negativamente nos resultados finais. 
 
Así mesmo valorarase a actitude na propia aula, o interese e participación 
nos traballos propostos e o respecto cara aos propios compañeiros, cara a 
diferentes opinións, formas de ser, pensar; cara ao material, ao 
profesorado...  
 
CASOS ESPECIAIS: 
-Cando un alumno-a adopte unha actitude “pasiva” ou permaneza na aula 
sen o material necesario para traballar, este departamento –seguindo o 
RRI do Centro- pode declarar “abandono” da asignatura e como tal 
perderá o dereito a avaliación continua. Como norma, consideramos que 
tres faltas de “pasividade” conlevarán un parte de incidencias (do que 
informaremos ao titor correspondente) e a acumulación de tres partes 
será obxecto de declaración de abandono.  
 
-No caso de que un alumno-a non asista a un exame na data acordada, 
este departamento poderá cualificar cun 0 dita proba, a non ser que o 
alumno traia unha xusfiticación OFICIAL (parte médico, asuntos legais, 
exames oficiais doutros estamentos...) que indique a imposibilidade de 
presentarse ou terse presentado a dito exame na data fixada. 

A avaliación será continua, é dicir, iranse incorporando os coñecementos 
sucesivos e non haberá recuperacións porque cada avaliación superada 
supón, xa que logo, a superación da anterior. 
 
Haberá un único exame final: ao remate do curso escolar empregarase unha 
proba xeral que abrangue todos os contidos estudados ao longo do curso. 
 
 
2.6- CRITERIOS DE CUALIFICACIÓN. 
 
Sabendo que a finalidade da educación secundaria obrigatoria consiste en 
formar os alumnos para o exercicio dos seus dereitos e obrigas na vida como 
cidadáns e cidadás e lograr que adquiran os elementos básicos de estudo e 
traballo que lles permitan a incorporación a estudos posteriores e a 
inserción no mundo laboral, este departamento decide aplicar os seguintes 
criterios á hora de dar a súa cualificación final:  
 
En todos os cursos da ESO: 
 

Os alumnos serán avaliados tendo en conta os diferentes elementos que 
constitúen o currículo: as competencias básicas, os obxectivos, os contidos 
e os criterios de avaliación de cada curso, sendo estes últimos o referente 
fundamental para avaliar tanto o grao de adquisición das competencias 
básicas como a consecución dos obxectivos.  
Segundo se recolle na orde do 21 de decembro de 2007, que regula a 
avaliación na Educación Secundaria Obrigatoria, os resultados da avaliación 
do alumno expresaranse cos termos IN, SU, BE, NT e SB, que irán 
acompañados dunha cualificación numérica entre o 1 e o 10, coa 
correspondencia que segue: IN (de 1 a 4), SU (5), BE (6), NT (de 7 a 8) e SB 
(entre 9 e 10).  
 
 
 
Instrumentos de cualificación do alumnado: 
 
1- Probas escritas, que servirán para aplicar os criterios relacionados cos 
contidos dos bloques Comunicación escrita, Funcionamento da lingua, 
Educación literaria e Lingua e sociedade. 
2- Traballos escritos (guiados ou creativos), sobre os que se aplicarán, 
nomeadamente, os criterios relacionados cos contidos de Comunicación 
escrita, Funcionamento da lingua, Educación literaria e Lingua e sociedade. 

3- Observación diaria da actividade do alumno en todos aqueles espazos e 
momentos nos que se desenvolvan as sesións de Lingua Galega e Literatura. 
Terá como obxectivo a aplicación de todos os criterios de avaliación, 
especialmente aqueles relacionados cos contidos de Comunicación oral e 
Lingua e sociedade encamiñados a comprobar o grao de adquisición e 
progresión na capacidade de escoita, expresión oral, intervención en 
situacións de intercambio comunicativo e autonomía persoal. Observación 
diaria da responsabilidade e comportamento social (actitude cara aos 
compañeiros, ideas, cara á materia e cara ao profesor/-a; asistencia á clase) 
e tamén do seu esforzo por progresar, por coñecer e ter autonomía á hora 
de enfrontarse cos diferentes soportes que nos permiten comunicarnos e 
seguir aprendendo e enriquecéndonos. 
4- Observación periódica dos materiais do alumno (cadernos, fichas de 
traballo, mapas…), que permitirá aplicar, sobre todo, os criterios 
relacionados cos contidos de Comunicación escrita, Funcionamento da lingua 
e Educación literaria. 
 
A cualificación de cada avaliación quedará definida pola consideración dos 
catro criterios anteriores. No entanto, poderán valorarse máis algún deles 
en momentos concretos do curso dependendo da carga horaria, da 
intensidade coa que se trataren os contidos dun ou doutro bloque ou do grao 
de interese do alumno-a por realizalos positiva ou negativamente. No caso 

de que nalgún deses catro criterios haxa unha 
cualificación de 0, o alumno/-a pode ser avaliado/-a 
negativamente, independentemente da cualifiación obtida nos 
demais apartados. 
 

 
2.6.1- MÍNIMOS ESIXIBLES   
 

Sen prexuízo do dito para a avaliación do alumno, entenderase que o alumno 
está en disposición de seguir con aproveitamento aprendizaxes de Lingua 
Galega e Literatura no curso seguinte e, polo tanto, obtén a cualificación de 
SU (5), se acada os seguintes contidos mínimos esixibles: 

 
Coñecedores de que na ESO  debe prestarse atención á orientación educativa e 
profesional do alumnado, en 4º ESO, coñecendo as características do alumno / -a,  
centrarémonos no carácter orientador – contando co equipo de orientación do centro - 
,para animalo/ -a  a continuar os estudos postobrigatorios ou para a súa incorporación 
á vida laboral.  
 



 39 

 
 
-1º ESO  
 
-Comprender mensaxes orais propias do contexto escolar (propostas de 
traballo individual ou colectivo, suxestións, solicitudes, opinións…), do 
profesor ou dos compañeiros do grupo nos que se empregue un léxico que 
fose obxecto de aprendizaxe neste curso ou en anteriores.  
-Comprender mensaxes dos medios de comunicación nos que se empregue un 
léxico adecuado á idade do alumno e se traten temas afíns á súas 
experiencias ou ás súas aprendizaxes. 
-Expresarse oralmente mantendo o discurso na lingua galega, empregando un 
nivel lingüístico adecuado ó tema e un ton que lle acaia ó contexto 
comunicativo. 
-Intervir nas situacións comunicativas propias do ámbito escolar 
respectando a quenda -sen interromper a quen está no uso da palabra-, 
empregando un ton adecuado ó contexto, analizando criticamente as 
opinións alleas e contribuíndo aberta e positivamente no desenvolvemento 
das actividades. 
-Comprender textos escritos sinxelos de distinta tipoloxía e xénero 
(mensaxes electrónicas, cartas, narracións, poemas, fragmentos teatrais…) 
empregando os medios e materiais dispoñibles (persoas, apuntamentos 
persoais, dicionarios, enciclopedias, mapas e os instrumentos informáticos…) 
e as aprendizaxes adquiridas sobre as convencións de cada xénero literario 
e os recursos estilísticos máis comúns na nosa literatura.  
-Producir textos escritos dirixidos ou creativos, seguindo –ou non- modelos 
comentados na aula atendendo, sobre todo, a lexibilidade gráfica, a 
coherencia das ideas, o coidado do léxico, a claridade sintáctica e as normas 
ortográficas da palabra (b/v, s/x, ñ/ll, x/ll, z/c/q/, g/gu e acentuación 
gráfica seguindo as normas básicas) e da oración (punto, coma, dous puntos, 
interrogacións, admiracións e puntos suspensivos). 
-Empregar os materiais dispoñibles, incluídas as TIC, para resolver 
dificultades, perfeccionar e autocorrixir as producións escritas.  
-Utilizar criticamente e con progresiva autonomía as bibliotecas, os medios 
de comunicación e as TIC para obter, interpretar e ordenar información e 
empregala na ampliación do coñecemento, na elaboración de textos 
expositivos orais e escritos propios e na solución de dificultades propias da 
actividade escolar. 
-Reflexionar sobre normas básicas do funcionamento da lingua 
(Identificación e análise de formas e trazos das categorías gramaticais 
básicas: substantivo, artigo, pronome, adxectivo, verbo e preposición, 
estrutura verbal, estrutura da palabra, ditongo/hiato, xénero e número, 

concordancias, acentuación gráfica,  puntuación, ritmo, medida e rima do 
texto poético) e aplicalas eficazmente no uso da lingua. 
-Coñecer a realidade plurilingüe do mundo e, concretamente, do estado 
español e entendela como unha mostra de riqueza cultural da humanidade. 
-Comprender a condición do galego como a lingua propia de Galicia, as 
circunstancias históricas que condicionaron o seu uso actual amais a 
necesidade dun apoio institucional para o seu uso normalizado. 
-Identificar no texto oral ou escrito de calquera procedencia actitudes 
discriminadoras coa lingua, coa raza, co sexo…, e analizalas criticamente. 
-Progresar na adquisición do hábito lector e da conciencia crítica ante os 
contidos do texto escrito (o alumno lerá, polo menos, tres libros durante o 
curso sobre os que desenvolverá actividades individuais e grupais polas que 
se comprobará que o alumno progresa na adquisición das aprendizaxes 
relacionadas cos contidos do bloque Educación literaria). 

  
-2ºESO  
 
-Comprender mensaxes orais propias do contexto escolar (propostas de 
traballo individual ou colectivo, suxestións, solicitudes, opinións…), do 
profesor ou dos compañeiros do grupo nos que se empregue léxico que fose 
obxecto de aprendizaxe neste curso ou en anteriores.  
-Comprender mensaxes dos medios de comunicación nos que se empregue un 
léxico adecuado á idade do alumno e se traten temas afíns á súas 
experiencias ou ás súas aprendizaxes. 
-Expresarse oralmente mantendo o discurso na lingua galega, empregando un 
nivel lingüístico adecuado ó tema e un ton que lle acaia ó contexto 
comunicativo. 
-Intervir nas situacións comunicativas propias do ámbito escolar 
respectando a quenda -sen interromper a quen está no uso da palabra-, 
empregando un ton adecuado ó contexto, analizando criticamente as 
opinións alleas e contribuíndo aberta e positivamente no desenvolvemento 
das actividades. 
-Comprender textos escritos sinxelos de distinta tipoloxía e xénero 
(mensaxes electrónicas, cartas, diarios persoais, artigos de opinión, 
crónicas, reportaxes, críticas, narracións, poemas, pezas ou fragmentos 
teatrais …) empregando os medios e materiais dispoñibles (persoas, 
apuntamentos persoais, dicionarios, enciclopedias, mapas e os instrumentos 
informáticos…) e as aprendizaxes adquiridas sobre as convencións de cada 
xénero literario e os recursos estilísticos máis comúns na nosa literatura.  
-Producir textos escritos dirixidos ou creativos, seguindo –ou non- modelos 
comentados na aula atendendo, sobre todo, a lexibilidade gráfica, a 
coherencia das ideas, o coidado do léxico, a claridade sintáctica e as normas 
ortográficas da palabra (b/v, s/x, ñ/ll, x/ll, z/c/q/, g/gu, h/Ø e acentuación 

gráfica) e da oración (punto, coma, dous puntos, interrogacións, admiracións, 
puntos suspensivos e comiñas). 
-Empregar os materiais dispoñibles, incluídas as TIC, para resolver 
dificultades, perfeccionar e autocorrixir as producións escritas. 
-Utilizar criticamente e con autonomía as bibliotecas, os medios de 
comunicación e as TIC para obter, interpretar e ordenar información e 
empregala na ampliación do coñecemento e na elaboración de textos 
expositivos orais e escritos. 
-Reflexionar sobre normas básicas do funcionamento da lingua (morfoloxía 
do verbo irregular, conxugacións de ir, vir, ver, dar, estar, haber, ser, ter e 
facer, o adverbio –clases, formas e función-, conxunción –clases, formas e 
función-, formas dos pronomes persoais e posición proclítica e enclítica das 
formas átonas, normas de acentuación gráfica ) e aplicalas eficazmente no 
uso da lingua. 
-Coñecer a realidade plurilingüe do mundo e, concretamente, do estado 
español e entendela como unha mostra de riqueza cultural da humanidade. 
-Comprender a condición do galego como a lingua propia de Galicia, as 
circunstancias históricas que condicionaron o seu uso actual amais a 
necesidade dun apoio institucional para o seu uso normalizado. 
-Coñecer a lexislación esencial en materia lingüística (Lei de Normalización 
Lingüística, Estatuto de Autonomía e Plan xeral de normalización lingüística) 
que afecta esta etapa educativa.  
-Identificar no texto oral ou escrito de calquera procedencia actitudes 
discriminadoras coa lingua, coa raza, co sexo…, e analizalas criticamente. 
-Consolidar o hábito lector e a conciencia crítica ante os contidos e a 
intención dos textos escritos empregados (o alumno lerá, polo menos, dous 
libros durante o curso e desenvolverá actividades individuais e colectivas a 
través das que se avaliará o seu grao de comprensión, análise crítica e 
creación literaria, segundo figura nos criterios de avaliación para este 
nivel). 
-Tomar conciencia do patrimonio literario da lingua galega e valoralo como 
unha manifestación da experiencia individual e colectiva en diferentes 
contextos da nosa cultura e da nosa historia.  

 

 
-3º ESO 
 
-Expresión oral e lectura fluídas. 
-Escritura lexible e uso correcto dos signos de puntuación. 
-Produción de textos orais e escritos de diverso tipo, empregando as 
estruturas  organizativas e recursos expresivos axeitados. 
-Unha correcta comprensión e organización do discurso, atendendo á 
disposición, orde e adecuación á linguaxe. 



 42 

-Adecuación dos textos producidos polo  alumno á situación de 
comunicación, respectando a corrección, tanto na comunicación oral como na 
escrita. 
-Recoñecemento dos trazos que definen os textos descritivos, narrativos, 
expositivos, argumentativos e dialogados. 
-Recoñecemento e aplicación das características propias dos distintos tipos 
de textos: da vida cotiá, dos medios de comunicación e do ámbito 
académico, distinción da información relevante e realización de esquemas e 
resumos. 
-Recoñecemento das características propias dos textos dos medios de 
comunicación e da súa linguaxe e produción de textos conforme a estas 
características. 
-Coñecemento e uso reflexivo da lingua: clases de palabras e as súas 
funcións, formas verbais. 
-Identificación e explicación das distintas categorías gramaticais e as súas 
funcións, da estrutura morfolóxica das palabras e os seus cambios de 
categoría.. 
-Recoñecemento do sistema de composición, derivación e parasíntese. 
-Recoñecemento das palabras atendendo á súa  entrada na lingua.  
-Recoñecemento da situación lingüística de España e Galicia e dos 
fenómenos que afectan ás linguas en contacto. 
-Coñecemento e uso da definición de palabras, frases feitas e campos 
semánticos. 
-Identificación e coñecemento dos grandes períodos, autores e obras 
literarias das literatura galega da Idade Media, Decadencia e século XIX. 
-Coñecemento dos recursos da biblioteca do centro, medios audiovisuais e 
TIC que permitan extraer información desas fontes e incorporalas ó 
traballo propio. 
-Respecto nos textos producidos polo alumno/a (actividades, traballos, 
probas, fichas, esquemas, resumos...) tanto orais como escritos, ás 
correspondentes normas ortográficas, léxicas e morfosintácticas. 
-Respecto nos textos producidos polo/a alumno/a ás normas de 
presentación e pulcritude: marxes, disposición, lexibilidade, limpeza... 
-Realización das actividades propostas polo profesor, tanto na aula como 
fóra dela. 
-Lectura das obras e textos indicados para este nivel. 
 
 
4ºESO 
 
-Expresión oral e lectura fluídas. 

-Produción de textos orais e escritos de diverso tipo (textos da vida cotiá, 
relacións sociais, medios de comunicación,...) utilizando as estruturas 
organizativas, linguaxe propia e recursos expresivos convenientes. 
-Unha correcta compresión e organización do discurso, atendendo á 
disposición, orde e adecuación da linguaxe. 
-Adecuación dos textos producidos polo alumno á situación de comunicación, 
respectando a corrección, tanto na comunicación oral como na escrita. 
-Elaboración de textos que sinteticen información procedentes de diversas 
fontes seleccionando estas, distinguindo punto de vista. 
-Realización de traballos sinxelos con guión previo nos que se presenta a 
información de forma coherente e ordenada, seguindo os pasos adecuados. 
-Elaboración de textos propios da comunicación persoal e profesional de 
acordo coas características específicas de cada un deles e axustados ás 
normas ortográficas propias do discurso, da oración e da palabra. 
-Coñecemento e uso reflexivo da lingua. 
-Identificación e explicación dos distintos niveis e rexistros lingüísticos, así 
como das variedades xeográficas das linguas. 
-Coñecemento da historia social da lingua galega e uso das dúas linguas da 
comunidade nos medios de comunicación. 
-Coñecemento dos conceptos sociolingüísticos relacionados directamente 
coa nosa lingua. 
-Uso reflexivo da lingua, incorporación dos coñecementos, léxico e regras 
de funcionamento da lingua adquiridos paulatinamente, á expresión oral e 
escrita. 
-Identificación e coñecemento das características xerais dos grandes 
períodos da historia da literatura galega do século XX. 
-Realización das actividades propostas polo profesor, ben sexa na aula ou 
para a casa. 
-Respecto nos textos producidos polo/a alumno/a ás normas de 
presentación e pulcritude: marxes, disposición, lexibilidade, limpeza... 
-Realización das actividades propostas polo profesor, tanto na aula como 
para fóra dela. 
-Lectura das obras e textos indicados para este nivel. 
 

 
2.7- MATERIAIS E RECURSOS DIDÁCTICOS. 
A metodoloxía que emprega este departamento didáctico foxe de libros de 
textos predeterminados, porque cre, e así o demostra a experiencia, que o 
alumnado ten que ser capaz de elaborar o seu propio libro de texto ao 
rematar cada ano académico desta etapa educativa.  

A non utilización de libro de texto aplícase progresivamente: uso de libros 
en 1º, menor uso en 2º, e xa sen libros en 3º e 4º, aplicación xustificada pola 
progresiva autonomía persoal do alumnado. 
 
Para a elaboración dos seus libros, os alumnas e alumnas partirán de:  
-Textos proporcionados polo profesor de orixe diversa: xornais, revistas, 
recortes, libros...  
-Textos teóricos aportados polo profesor-a para o traballo e estudo dos 
temario do curso. 
-Textos de diversa natureza aportados ou creados polos alumnos e alumnas.  
-Material de audio ou vídeo relacionados coa literatura, coa linguaxe dos 
medios de comunicación,...  
-Dicionarios de sinónimos, etimolóxicos, bilingües, enciclopedias, libros de 
lectura e consulta... 
-Guións, esquemas proporcionados polo docente para guiar os seus futuros 
apuntamentos.    
-Enderezos de páxinas web de interese para os temas tratados.  
-Lista de libros de lectura aportada polo docente que traten temas que 
axuden a concretizar os temas estudados nese momento.  
 
 

2.8- Actividades extraescolares que o Departamento de 
Lingua galega ten previsto realizar este curso académico 2010-2011. 
 
Este departamento colabora con distintos departamentos, co ENDL, coa 
biblioteca e o club de lectura do centro, polo que algunhas actividades 
serán conxuntas. Asemade, o departamento colabora tamén  con outros 
centros escolares (IES Castro da uz das Pontes, As Mariñas de 
Betanzos, Escola unitaria de Ombre...) e con organismos diversos 
(concello e biblioteca de Miño; Asociación para a paz e os dereitos 
humanos da República Democrática do Congo...).   

 
Pretendemos que as actividades previstas por este departamento sexan 
un camiño para que o alumnado disfrute, amplíe coñecementos, asente 
contidos, se relacione cos demais e que sirvan tamén de premio ao 
traballo e esforzo realizado durante o curso. Por este motivo, 
consideramos imprescindible regular a non participación nelas daqueles 
alumnos-as que non o merezan, reservándonos así o dereito  da súa 
admisión, en cuxo caso o alumno-a “non premiado” deberá permanecer 
no Centro e asistir ás clases correspondentes. 

PRIMEIRO TRIMESTRE (OUTUBRO-DECEMBRO) 
 
-Creación propia: “Diario de viaxes”. Elaborarase un libro para gardar na 
nosa biblioteca no apartado de “As nosas creacións”. Participará 3º PDC e 4º 
ESO A e B.  Excursión ao Monte de San Pedro (A Coruña), para que o 
alumnado observe un entorno natural e traslade ao papel esa viaxe. 3º ESO 
A e 3º PDC.  
 
-Participar nas festas e celebracións: Día contra a violencia de xénero 
(25 novembro); Día dos dereitos humanos (10 decembro). Toda a ESO.  
 
 
SEGUNDO TRIMESTRE (XANEIRO- MARZO) 

-Participar nas festas e celebracións: 30 de xaneiro, Día da Paz. 
Escribimos e debuxamos 1 postal  común en 3º PDC e outra en 4º ESO para 
enviar aos nenos ex soldado da RDC.  
 
-Creación dun libro, Papiroversia, na que o alumnado escribirá en 
servilletas de papel, posavasos… os seus pensamentos, reflexións, poemas… 
Expoñerase na semana do día do libro no cole. 3º PDC e 4º A e B ESO. 
 
-Celebración da poesía e da primavera: Recitado de poemas e Palabras 
de agasallo. O alumnado recollerá poemas sobre a primavera e a poesía que 
serán lidas nunha lectura conxunta o 21 de marzo. Asemade, en todo tipo de 
formato –papel, cartolina, pedras, plumas, lousas, cunchas, madeira, follas 
secas...- escribirán unha palabra que lles guste. Meteranas nunha caixa e 
serán regaladas a semana do día da poesía (21 marzo) a todos os alumnos 
participantes na lectura poética. Toda a ESO.  
 
 
TERCEIRO TRIMESTRE ( ABRIL- XUÑO) 
 
-Celebración do día do libro (23 abril). Ademais dun día de lecer, 
pretendemos que coñezan a importancia dos libros, da lectura... Actividades 
varias, segundo vaian xurdindo ao longo do curso escolar con toda a ESO. 
Exposición de textos, libros, poemas, creacións individuais e colectivas… 
Exposición dos “poemas de barra”, feitos en soportes como servilletas de 
papel, posavasos… organizados en formato libro. Saída a Madrid con 3º 
PDC e o Club de Lectura, acompañados polo IES Castro da uz de As 
Pontes. 
 

-Celebrar o día das Letras Galegas:  

-Exposicións sobre o autor homenaxeado (toda a ESO).  
-Saída a Pontevedra (lugar por determinar) os días 15 e 16 de maio co 
alumnado de 3º PDC e 4º A e B ESO. Esta actividade realizarémola 
conxuntamente co IES Castro da uz de As Pontes (alumnos-as de 4º ESO e 
1º BAC).  
-Asemade, o alumnado de 3º PDC e 4ºESO traballará na elaboración de 
información para incluír no noso blog (www.galeblogcb.blogspot.com) sobre a 
vida e  obra de Valentín Paz Andrade.  Realizarán un xogo final no que os 
concursantes poñan a proba os coñecementos sobre a vida e obra deste 
autor.   
  
-Festa da palabra. O tema deste ano determinarase co alumnado durante 
este curso. Alumnado da ESO. 
 
 
DURANTE TODO O CURSO: 
 
-Realizar os talleres solidarios (comezados hai tres cursos neste Centro). 
Neste curso o departamento de Lingua galega será o que se responsabilice 
totalmente desta actividade, igual que no curso anterior (nos cursos 
anteriores o maior peso dela recaeu no ENDL). Continuarase coa venda no 
rastrillo de Nadal no cole, no rastrillo no pobo –un día acordado co Concello- 
e a venda da revista escolar en maio. Con esas actividades pretendemos 
axudar aos nenos ex soldado da RDCongo –un compromiso adquirido hai xa 
moitos anos co que queremos e debemos continuar- . Alumnado voluntario de 
3º e 4º ESO. Actividade a realizar conxuntamente co alumnado do IES 
Castro da Uz de As Pontes.    
 
-Exposicións diversas a partir do temario e das actividades realizadas: 
poesías, contos, textos e imaxes, bandas deseñadas... Toda a ESO. 
 
-Organización e elaboración da nosa Revista escolar “Dtodo”. Haberá un 
grupo de responsables pero colaborará todo o alumnado durante todo o 
curso.  Equipo de redacción deste curso académico: 4ºESO B. 
 
-Posible semana de xogos con todos os xogos realizados polo alumnado: 
tabús, Xogo do LL, Xogo de Cuca... Toda a ESO. 
 
-Asistencia posible a exposicións, conferencias, representacións teatrais, 
proxeccións cinematográficas, talleres literarios de interese... Esta 
actividade dependerá da oferta do momento. Toda a ESO.  

-Traballar na wiki (1º e 2º ESO), no blog de aula (3º e 4º ESO) e 
colaborar nos blogs do Centro. 
 
-Realizar actividades de todo tipo arredor do tema do cole para este 
curso: GRECIA E ROMA.  
 
Este Departamento quere deixar constancia que as actividades 
programadas poden estar suxeitas a cambios temporais por non 
depender directamente del, e  si doutros organismos que deciden 
a súa temporalización. Polo tanto, pedimos que se teñan en conta 
os posibles cambios que afecten tanto a cursos como as datas 
para as que estaban programadas, porque cremos que o 
importante é a realización das mesmas e o goce  do alumnado. 
 
 

2.9-MEDIDAS DE ATENCIÓN Á DIVERSIDADE.   
 
Partindo de que a educación secundaria obrigatoria debe combinar o 
principio dunha educación común para todo o alumnado coa atención a 
diversidade, este departamento, cando detecte algún alumno ou alumna que 
necesite unha atención concreta para poder acadar os obxectivos marcados 
para esta etapa educativa e a consecución das competencias básicas así 
como a titulación correspondente, porase en contacto co grupo de avaliación 
e co Departamento de Orientación para tratar o tema e procurar vías que 
leven a que ese alumnado poida continuar a súa aprendizaxe dun xeito 
enriquecedor e encamiñado ao logro dos obxectivos marcados.  
Paralelamente, o profesorado do departamento organizará o traballo 
necesario para aplicar a aqueles alumnos que precisen actividades de 
ampliación.  
 
Algúns dos camiños a seguir dende este departamento serán:  
 
-Propoñer diferentes tipos de actividades: de ampliación, reforzo, 
investigación 
-Aplicar  ritmos de traballo axeitados ás características individuais do 
alumnado 
-Aumentar ou diminuír os ritmos de presentación dos  contidos. 
-Ampliar ou reducir os bloques de contidos. 
-Organizar grupos de traballo flexibles. 
-Propoñer adaptacións curriculares. 
(Neste último caso traballarase  conxuntamente co Departamento de 
Orientación).  

2.9.1.PROGRAMA DE REFORZO 
 
Durante o curso 2011-2012, o noso centro continuará co programa de 
reforzo xa implantado o curso pasado, que, segundo prescribe a circular 
8/2009 da Dirección Xeral de Educación, Formación Profesional e 
Innovación Educativa, pola que se regulan algunhas medidas de atención á 
diversidade para o alumnado de Educación Secundaria Obrigatoria, 
atenderá alumnos que promocionaron a 1º de ESO por imperativo legal, 
alumnos de 2º que promocionaron con algunha ou todas as áreas 
instrumentais pendentes de superar mais alumnos que repiten 1º ou 2º 
curso.  
Aqueles alumnos que sigan o programa de reforzo na área de Lingua Galega e 
Literatura serán avaliados atendendo os criterios de avaliación e os mínimos 
esixibles establecidos no presente Proxecto Didáctico.      
 
En todo caso, na determinación da cualificación dunha avaliación, 
concederemos máis peso a aqueles criterios de avaliación e mínimos 
esixibles relacionados cos contidos de Comunicación Oral, Comunicación 
Escrita, Funcionamento da Lingua e Educación Literaria, por esta orde. E, 
dentro de cada un destes bloques, valoraremos máis aqueles contidos que 
teñan un marcado carácter competencial: comprensión e expresión oral, 
coñecemento e aplicación de léxico e comprensión e expresión escrita. 
 
O profesor encargado da atención dos alumnos no horario de reforzo 
manterá comunicación cotiá co profesor do grupo correspondente, tanto 
para concretar aspectos da programación como para axudar ó profesor do 
grupo a determinar a cualificación de tarefas concretas, de probas e  das 
avaliacións. 
 
 
2.9.1.OUTRAS MEDIDAS DE REFORZO 
 

Seguindo a liña do curso pasado sobre a atención á diversidade, e 
segundo a dispoñibilidade horaria do profesorado,  aqueles alumnos que 
teñen dificultades nas áreas instrumentais –entre elas a Lingua Galega e 
Literatura-, aínda que non teñan a área pendente nin sexan repetidores, 
recibirán reforzo fóra da aula no mesmo horario que os compañeiros do 
grupo correspondente desenvolven as sesións da área na aula ordinaria. 

O profesor de área mais o profesor que imparte este reforzo 
manterán comunicación permanente co fin de coidar que os alumnos 
afectados acaden os obxectivos, desenvolvan as competencias e traballen os 

contidos programados para que logren os mínimos esixibles, sen prexuízo de 
que, nalgún casos, conveña adaptar as actividades ou dar outro enfoque ós 
contidos. 
 
 
2.9.3. RECUPERACIÓN DE PENDENTES 
 
Para aqueles alumnos que promocionaran ó curso seguinte con avaliación 
negativa na área de Lingua Galega e Literatura, sigan ou non o programa de 
recuperación, o departamento establece: 
 
Que os alumnos terán a posibilidade de resolver dúbidas ou solicitar axuda 
para o estudo dos temas, nos días e horas que o Departamento asigne para 
este fin e lle acaian ao alumno/-a. 
 
Os contidos serán similares aos que establece esta programación para cada 
un dos cursos, aínda que reducidos e adaptados ás súas capacidades e 
servíndolles de base e axuda para o curso no que se atopan. Serán avaliados 
segundo as pautas comentadas ao longo do proxecto didáctico, atendendo 
especialmente a consecución dos mínimos esixibles.  
 

En xeral, estes alumnos realizarán dúas probas ao longo do curso 
académico: a primeira, en febreiro; a segunda, en maio. Asemade decidirase 
a materia da que serán examinados en cada unha das probas propostas.  

 
A avaliación dos contidos pendentes farase seguindo as normas 

especificadas na programación, é dicir, serán contidos continuos, non haberá 
polo tanto probas de recuperación e teranse en conta os posibles traballos  
e actividades propostos ao longo de todo o curso. 

 
Malia o dito, o profesorado do departamento terá en conta a 

información recollida nas avaliacións ordinaria e extraordinaria do curso 
escolar anterior, amais da obtida nas avaliacións iniciais da área, sobre as 
dificultades de aprendizaxe mostradas por cada un dos alumnos afectados e 
proporá, se é o caso, un programa personalizado de traballo a aqueles 
alumnos que presenten dificultades, que contará con menos bloques de 
contidos ou con obxectivos ou competencias moi concretas do currículo. 
Neste caso, os profesores poderán decidir eximir o alumno da realización 
dalgunha ou varias das tres probas establecidas con carácter xeral e 
substituílas por outros instrumentos de cualificación: realización de 
traballos escritos, exposicións orais, tarefas intensivas de ortografía...  

2.9.4. 1º ESO – GRUPO ESPECÍFICO DE REFORZO EDUCATIVO 
 

A análise dos resultados académicos acadados polos alumnos que 
están matriculados no 1º curso de ESO para este curso escolar 2011-2012 
permitía observar a existencia dun número importante de alumnos que viña 
de repetir algún ciclo na etapa de Primaria ou ben ía repetir 1º de ESO.  

Diante destes datos, presentábanse dúas opcións:  
1) Dar continuidade á medida de reforzo que se puxera en 

funcionamento nos dous cursos anteriores ó abeiro da circular 8/2009 da 
Dirección Xeral de Educación, Formación Profesional e Innovación 
Educativa. 

2) Artellar un desdobramento nos dous grupos para formar un 
terceiro que funcionase nas áreas de maior peso curricular.  

O profesorado decidiu por unanimidade acollerse á segunda opción 
por considerala moito máis eficaz: desa maneira, e ó dispoñer o centro de 
profesorado abondo, os alumnos integrantes dese grupo de desdobramento 
poderían ser atendidos polos mesmos profesores que imparten a área nos 
dous grupos de referencia, aínda que algúns deles, consecuentemente, 
sufrisen sobrecarga no seu horario. 
 

 

Consideracións metodolóxicas: 
 

Un agrupamento con esta ráteo, moi axeitada para as características do 
alumnado de 1º ESO do noso centro neste curso 2011-2012, vai favorecer un 
desenvolvemento das clases coa máxima participación dos alumnos, é dicir, 
permitirá a aprendizaxe nun marco de interacción permanente. Xa que logo, a 
liña metodolóxica aconsellable para a aprendizaxe irá dirixida basicamente a 
acadar o maior grao posible na condición de “activa” que recolle o noso 
Proxecto didáctico de Lingua Galega e Literatura.                      

A atención individualizada, a motivación baseada nas realidades máis 
próximas ó alumno, a potenciación no emprego das TIC e a participación 
permanente serán os elementos básicos que favorecerán a mellora da 
autoestima do alumno e a merma das barreiras socioculturais, e, polo tanto, 
unha aprendizaxe significativa. 
 

 

Obxectivos: 
 

-Comprender discursos orais e escritos nos diversos contextos da actividade 
académica, social e cultural. 

- Expresarse oralmente de xeito correcto, coherente, creativo e adecuado aos 
distintos contextos da actividade académica, social e cultural, adoptando 
mediante o diálogo actitudes de respecto e de colaboración cos demais. 
 
- Expresarse por escrito de xeito correcto, coherente, creativo e adecuado 
aos distintos contextos da actividade académica, social e cultural. 
 
- Utilizar eficazmente a lingua na actividade escolar para buscar, procesar e 
analizar información e mais para redactar ou expoñer textos propios do ámbito 
académico. 
 
-Utilizar criticamente e con progresiva autonomía as bibliotecas, os medios de 
comunicación social e as TIC para obter, interpretar, elaborar e valorar 
informacións de diversos tipos e opinións diferentes. 
 
- Aplicar con certa autonomía os coñecementos sobre a lingua e as normas de 
uso lingüístico para comprender textos orais e escritos e mais para escribir e 
falar con adecuación, coherencia e corrección. 
 
- Comprender as circunstancias que condicionaron a historia social da lingua 
galega,  afirmándoa como propia de Galicia, así como as que hoxe condicionan o 
seu uso, de xeito que se estea en disposición de superar as que supoñen 
obstáculos para a súa utilización en calquera contexto e situación. 
 
- Coñecer e respectar a realidade plurilingüe e pluricultural do Estado español, 
de Europa e do mundo actual e facerse consciente da riqueza que representa 
entender as situacións que provoca o contacto de linguas. 
 
- Analizar os diferentes usos sociais das linguas para evitar os estereotipos 
que supoñen xuízos de valor e  prexuízos clasistas, racistas ou sexistas. 
 
- Ler con fluidez, consolidar o hábito lector e facer da lectura fonte de 
pracer, de enriquecemento persoal e de coñecemento do mundo. 
 
-Comprender textos literarios utilizando os coñecementos sobre as 
convencións de cada xénero, os temas e motivos da tradición literaria e os 
recursos estilísticos. 
 
-Aproximarse ao coñecemento do patrimonio literario e valoralo como un xeito 
de simbolizar a experiencia individual e colectiva en diferentes contextos 
histórico-culturais. 

Contidos: 
 
Os contidos que o noso centro ten fixados para o nivel de 1º de ESO na 

área de Lingua Galega e Literatura, recollidos no punto 2.3 do presente 
proxecto, xa foron establecidos pola súa consideración de básicos. Xa que logo, 
serán a referencia para que os alumnos deste grupo poidan acadar os 
obxectivos e mailas competencias básicas. 

No entanto, as dificultades mostradas polos alumnos que integran este 
grupo de reforzo aconsella establecer, para o tratamento dos contidos e a 
dedicación de tempo, a seguinte prioridade: 

-Os abranguidos no bloque de Comunicación Oral 
-Os que gardan relación directa co emprego das TIC orientados á procura de 
información e á autocorrección de producións escritas 
-Os do bloque de Comunicación escrita relacionados coa coherencia textual 
-Os do bloque de Comunicación escrita relacionados coa lexibilidade e a 
ortografía da palabra 
-Os do bloque de Educación literaria 
 
 
Criterios de avaliación 
 
Sen esquecer os criterios establecidos para este 1º nivel da ESO, recollidos no 
punto 2.5 do presente documento, que nos servirán de referencia, entendemos 
que a avaliación da aprendizaxe dos alumnos que forman parte deste grupo 
debe atender especialmente a valorar os aspectos que seguen: 

-Interese do alumno por progresar na adquisición das súas competencias, 
nomeadamente aquelas referidas ás técnicas de traballo, asumindo a 
constancia como a actitude idónea. 

-Progreso na capacidade de comunicación oral, tanto na expresión como na 
comprensión: capacidade de escoita, intervención respectando quenda, 
coherencia na exposición das ideas e respecto e valoración das ideas alleas. 

-Capacidade progresiva de identificación da idea principal en textos orais e 
escritos. 

-Valoración, na produción escrita, da importancia da lexibilidade, da coherencia 
textual e da aplicación das normas ortográficas básicas. 

-Esforzo por acadar unha autonomía progresiva na realización de tarefas en 
xeral, especialmente nas orientadas á procura e escolla de información e á 
autocorrección de textos. 

-Progreso na identificación de mensaxes discriminatorias en calquera tipo de 
texto amais daquelas que conteñan unha intención claramente publicitaria ou 
manipuladora e adopción, diante delas, dunha actitude crítica.  

-Recoñecemento da importancia da lectura como medio axeitado para 
conseguir información, obter pracer e achegarse ó mundo da arte. 

 
 
2.10- AVALIACIÓN DA PROGRAMACIÓN 
 
O departamento de lingua e literatura ten como finalidade:  
- O desenvolvemento da competencia comunicativa do alumnado.  
- Que este sexa capaz, ao rematar estes estudos, de comprender a 
diversidade de mensaxes orais e escritas coas que se vai atopar ao longo da 
súa vida adulta no ámbito escolar, social, cultural e profesional; sexa quen 
de reproducilas coa debida corrección lingüística, creatividade e adecuación 
ao contexto no que se realiza a comunicación.  
- Transmitir a importancia da lingua como unha ferramenta necesaria para 
relacionarse en sociedade, adquirir novos coñecementos e entender a 
realidade, analizar criticamente a información, xerar e difundir ideas ou 
opinións e expresar a súa afectividade e regular as súas emocións.  
- Contribuír á comprensión e á valoración da realidade plurilingüe en que nos 
movemos e á superación dos prexuízos que bloquean o uso do galego en 
determinados contextos ou con determinadas persoas, encarando os 
condicionamentos sociolingüísticos derivados do proceso de minorización que 
sofre.  
- Axudar a conseguir unha capacitación comunicativa do alumnado ao 
fornecerlle modelos de lingua apropiados e creativos en que prima a 
dimensión estética, o enriquecemento persoal ao coñecer e ler obras da nosa 
literatura e facelos sentir como herdeiros dunha cultura diferenciada.  
- Mellorar o gusto e o pracer a hora de ler. 
- Convertelos en persoas autónomas á hora de manexar os recursos que 
ofrecen as bibliotecas e  outros recursos en rede ou noutros soportes.  
 
 
Ao final de cada curso este equipo valorará o desenvolvemento da 
programación baseándose nos resultados obtidos por parte do seu alumnado 
ao longo do curso escolar.  
Escoitará –como en anos anteriores- os alumnos e alumnas á hora de avaliar 
esta programación. Baseándose neses resultados, refará temas que 
presentaron dificultade, achegará outros recursos suxeridos polo alumnado 
á hora de traballar o temario ou que foron aparecendo como novidades ao 
longo do curso escolar. Distribuirá de diferente forma temas que 
presentaron dificultade á hora de asimilalos.  Introducirá todas as  melloras 
que axuden a lograr, que os alumnos e alumnas, acaden os obxectivos 
marcados para esta etapa educativa.  

2.11- TRATAMENTO DO FOMENTO DA 
LECTURA (PLAN LECTOR) 
 
A LOE contempla este proxecto para fomentar no alumnado o gusto pola 
lectura, pola escritura e para axudalo a acadar as competencias básicas. 
Este será un traballo que necesitará da colaboración de todo o equipo 
docente, e no que este Departamento está inmerso –co seu alumnado- dende 
hai moitos anos. Por iso, continuaremos: 
 
-Achegando o alumnado á Biblioteca do Centro e de aula para mergullarse 
“nese universo de saber e coñecemento” que agochan  os libros. 
-Intentando formar lectores e lectoras competentes que gocen do pracer 
da lectura. 
-Mostrándolles que ler é un pracer que debe ser compartido coa música, 
cunha boa compañía... ou en solitario. 
-Axudándolles a manexar distintas fontes informativas, en calquera soporte 
para o tratamento dos seus contidos.  
-Amosándolles que a Biblioteca é un lugar ao que poden e deben acudir 
porque descobre moitos “segredos”.  
-Animándoos a ser escritores e escritoras con obras impresas e que forman 
parte do catálogo da Biblioteca escolar do seu centro de ensino.  
 
Para conseguir isto empregaranse, cun enfoque funcional, as distintas 
tecnoloxías da comunicación e da información ao alcance do alumnado, para 
incidir en aspectos específicos destes soportes e linguaxes de cara a unha 
utilización eficaz, comprensiva e ética deles. 
A formación da lectura comprensiva esixe, pola súa vez, un traballo 
progresivo e continuado. Traballaranse con todo tipo de textos: literarios, 
expositivos, xornalísticos, publicitarios, gráficos; en soporte impreso ou 
electrónico. 
Incidirase na identificación da finalidade da lectura e na forma de axustar 
a lectura ao obxectivo en cada ocasión. Ensinaranse estratexias de 
comprensión lectora. 
 
Continuaremos –como queda reflectida na metodoloxía da ESO- compartindo 
cos alumnos e alumnas o pracer que produce a lectura. 
  
Este curso académico continuaremos co club de lectura que neste centro 
empezou hai dous anos co nome de “Salicornia” e co blog no que imos 

deixando as nosas opinións e outras cousas, porque cremos que unha  lectura 
(e moitas outras cousas máis) hai que compartila.  
  
Para a avaliación dos aspectos relacionados co hábito lector teranse en 
conta non só os índices de lectura, senón tamén a capacidade do alumnado 
para avanzar na súa competencia literaria e ser quen de enfrontarse a 
textos cada vez máis complexos, así como a súa actitude diante da lectura 
como medio para a aprendizaxe, fonte de pracer e recurso para o 
desenvolvemento persoal. 

 

ACTIVIDADES do Proxecto Lector 

Actividades comúns 
 
Como actividades comúns para o fomento da lecto-escritura en tódalas 
etapas educativas este Proxecto Lector propón as seguintes:   
   

� Hora de ler: 20 minutos diarios de lectura recreativa 
� Libreta-dicionario: anotación diaria do novo vocabulario 
� Foros ou Clubs de lectura   
� Lectura e creación de documentos literarios e informativos (poemas, 

cancións, slogans, tarxetas postais, cartas, artigos xornalísticos, 
informes, montaxes audiovisuais, presentacións dixitais, fotos, 
colaxes....) relacionados con diversas celebracións, por exemplo:   

 
25 de novembro: Día contra a violencia de xénero 
10 de decembro: Día dos Dereitos Humanos 
30 de xaneiro: Día da paz 
14 de febreiro: Día da Candeloria 
21 de marzo:  Día da poesía 
17  de abril:  Día do libro 
17 de maio:  Día das letras galegas 
 

� Colaboración na revista DTodo e nos blogs  do centro, ciclo, aula.. 
� Exposicións dos documentos creados nas diferentes actividades 
� Visitas periódicas á biblioteca para a realización de diferentes 

actividades (lectura, préstamo, busca de información, formación de 
usuarios...) 

Actividades do noso departamento 
Estruturadas en catro apartados:  

1) Itinerarios lectores 
 
 

CURSO LIBROS DE 
LECTURA 

SECUENCIACIÓN 
TEMPORALIZACIÓN 
( por trimestre/curso) 

AVALIACIÓN 

1º ESO Unha cabana na 
lúa, 
Jaureguízar. 
 
 
A tenda de 
antigüidades, 
Daniel 
Ameixeiro 
Escolma de 
textos variados 
para a Festa da 
Palabra. 
 
 
Tonecho de 
Rebordechao, 
Breogán Riveiro. 
 

1ª avaliación 
 
 
 
 
 
 
 
2ª  avaliación 
 
 
 
 
 
 
3ª avaliación 
 

Para a avaliación dos 
aspectos relacionados 
co hábito lector teranse 
en conta non só os 
índices de lectura, 
senón tamén a 
capacidade do alumnado 
para avanzar na súa 
competencia literaria e 
ser quen de enfrontarse 
a textos cada vez máis 
complexos, así como a 
súa actitude diante da 
lectura como medio 
para a aprendizaxe, 
fonte de pracer e 
recurso para o 
desenvolvemento 
persoal. 

 

2º ESO Violeta 
Tamurana, 
Andrea 
Maceiras 
 
 
Amor dos quince 
anos, Marilyn, 
A.Fernández 
Paz 
 
 
Escolma de 
textos variados 
para a Festa da 
Palabra. 

1ª avaliación 
 
 
 
 
 
 
2ª e 3ª avaliación 

3º ESO Os dous de 
sempre, 
Castelao 
 
Longa noite de 
pedra, Celso 
Emilio Ferreiro 
 
Escolma de 
poesía do S. XX 

 
 

1ª avaliación 
 
 
 
2ª avaliación 
 
 
 
3ª avaliación 

 

4º ESO Retrincos, 
Castelao 
 
Escolma de 
poesía do século 
XXI 
 

1ª avaliación 
 
 
 
2ª avaliación 
 
 

 

ALUMNADO 
N.E.E. 
ALUMNADO DE 
PDC 

Textos de 
tipoloxías 
variadas, 
escolmas, libros 
a escoller... 

 Proposta de actividades 
adaptadas ás 
capacidades de cada 
alumno-a que serán 
avaliadas polo profesor 
tendo en conta as súas 
características de 
aprendizaxe e 
comprensión. 

 
 
 
 
2) Adquisición de estratexias básicas na lecto-escritura. 
 
Actividades:  
 

1º ESO:  
 

- Lectura silenciosa 
- Lectura en voz alta 
- Declamación 

- Subliñado. 
- Diferenciación de ideas principais e secundarias. 
- Identificación da estrutura dun texto. 
- Organización das ideas a partir da elaboración de 
mapas conceptuais. 

  
 

2º ESO: 
- Os mesmos de 1º, máis: 
- Elaboración de esquemas con maior información. 
- Creación de resumos a partir deles. 

3º ESO: 
- Os mesmos de 1º e 2º, máis: 
- Elaboración dos seus propios documentos a partir de 

diferentes fontes dadas e un guión fixado. 
4º ESO: 

- Os mesmos de 1º, 2º e 3º, máis: 
- Elaboración dos seus propios documentos de forma 

autónoma. 
-  

 
3) Actividades de lecto-escritura para a creación de información e 
documentación propia  
 

Actividades: 
---Análise de fontes de información de diferente tipo e soporte 
secuenciadas segundo o grao de dificultade.  
---Coñecemento dun vocabulario específico e básico. 
---Uso de procedementos específicos da área.  

 
4) Elaboración de proxectos de investigación 
 

Actividades:   
---Integrar no quefacer diario a busca e tratamento da información a 

través de pequenos proxectos de investigación guiados, xa que así se apoia a 
consecución das catro competencias básicas que vertebran o presente 
proxecto (lingüística, dixital e informacional, autonomía persoal e aprender 
a aprender) 
 

 
 

ATENCIÓN Á DIVERSIDADE E ALUMNADO CON N.E.E. 

 A atención aos alumnos con necesidades educativas especiais esixe 
propostas específicas difíciles de determinar neste Proxecto, xa que 
responden a problemas moi variados: déficit de atención, trastornos da 
linguaxe, dificultades motoras e sensoriais, dificultades de aprendizaxe, 
falta de escolarización, descoñecemento da lingua vehicular, inestabilidade 
emocional... Asesorados polo departamento de Orientación, adoptaremos as 
estratexias máis axeitadas para que cada alumno supere as súas 
dificultades, propoñendo actividades adaptadas ás capacidades dos alumnos, 
sen esquecer que teñen que desenvolverse nun marco de integración co 
resto do alumnado.  
 
 Como estratexias básicas este Proxecto propón:  
 

� Agrupamentos flexibles de lectores segundo o seu nivel de 
competencia 

� Selección de material de lectura adaptado 
� Utilización de soportes que faciliten as tarefas e resulten máis 

motivadores, especialmente as novas tecnoloxías 
� Lectura e escritura cooperativas  

 
 

 
2.12- TRATAMENTO DO FOMENTO DAS TIC  
 
As tecnoloxías da información e a comunicación incorporaranse como un 
recurso máis aos procesos de ensino- aprendizaxe. A súa aplicación ao 
traballo da aula convértese nunha peza clave na educación e formación das 
novas xeracións. A súa importancia social e o lugar preferente que ocupan 
xa na vida dos nenos e das nenas, fai que deban estar presentes na aula.  
O alumnado ao rematar a escolarización obrigatoria acadará unha 
competencia dixital. Esta competencia consiste en dispoñer de habilidades 
para buscar, obter, procesar e comunicar información, para transformala en 
coñecemento.  
Dende este Departamento seguiremos fomentando o emprego das novas 
tecnoloxías da información e da comunicación en todos os cursos, a través 
de: 
 
-O uso da páxina web do centro (este curso en creación), do blog do cole e 
do blog do club de lectura  e  da biblioteca como espazo de comunicación. 
-A coordinación e a acción co profesorado das outras áreas e materias. 
-O acceso a esta ferramenta por parte do alumnado con necesidades 
especiais de apoio educativo e nas tarefas de apoio e reforzo de 
aprendizaxes. 

-A potenciación de capacidade de razoamento do alumnado, da súa 
motivación e do seu afán de coñecemento.  
-O emprego das TICs para o traballo cotián e nas actividades de aula. 
-A superación das limitacións de acceso ás novas tecnoloxías derivadas das 
desigualdades sociais. 
 
O alumnado continuará: 
-Elaborando  material para “colgar” na páxina web do centro cos seus 
traballos. 
-Confeccionando as súas presentacións en powerpoint para recordar as 
actividades do Día do libro, saúdos e despedidas a outros centros... Para 
presentar os seus traballos e exposicións destes.  
-Intentando facer que os xogos que idearon poidan “subir” á rede.  
-Gozando e investigando a través das tecnoloxías da información e a 
comunicación diferentes temas.  
-Enriquecendo os seus blogs creados o ano pasado. 
 
 
ACTIVIDADES  
Para o departamento de LLG propoñemos as seguintes actividades:  

1º ESO: Uso da wiki para desenvolver traballos colaborativos arredor de 
contidos diversos (os regulamentos deportivos, a estepa na Asia interior, a 
orografía de Galicia e as vías de comunicación co resto da península, o pobo 
saharauí, celebración do Día das Letras Galegas...) 

2º ESO: Uso da wiki para desenvolver traballos colaborativos sobre 
tipoloxía de textos xornalísticos, lexislación básica sobre o uso do galego, 
celebración do Día das Letras Galegas...) 

3º ESO: Seguemento do galeblog. 

4º ESO: Creación dunha revista anual do centro en formato dixital, á que se 
acceda a través da páxina web do centro. Seguemento do galeblog. 
 
2. Outras actividades, para todos os niveis: 
- Corrección de textos de produción propia empregando correctores 

lingüísticos dixitais. 
- Intercambio de información con alumnos doutros países, 

preferiblemente de aqueles de procedencia de alumnos inmigrantes. 
-    Manexo de aplicacións de descarga de arquivos (P2P). 

ATENCIÓN Á DIVERSIDADE E ALUMNADO CON NECESIDADES 
EDUCATIVAS ESPECIAIS: 
 

Aínda que as TICs presentan unha ferramenta beneficiosa para o 
conxunto do alumnado permitindo que o proceso ensino-aprendizaxe sexa 
máis interesante e motivador, a súa aplicación no que se refire ao 
tratamento da diversidade empeza a amosarse como unha verdadeira 
revolución educativa. 

As necesidades educativas dalgúns alumnos son do máis variado: 
problemas de aprendizaxe, trastornos de lecto-escritura, dificultades 
motoras, sensoriais, problemas de atención, ... Tamén empezan a ser 
importantes as dificultades dos alumnos que se integran no noso sistema 
educativo procedentes do extranxeiro ou as de aqueles en situacións sociais 
desfavorecidas. 

Para estes alumnos, as TICs representan múltiples vantaxes: 
tratamento individualizado, mellora na atención, mellora da motivación, 
facilidade de acceso á información, ... 

Como cada caso ou necesidade é diferente, non se pode xeralizar a 
resposta apropiada. Será o profesorado o que determine cales son as 
ferramentas tecnolóxicas máis apropiadas para cada caso.  

 
 

2.13. PLAN DE CONVIVENCIA: 
  
O departamento de LGL participa na mellora da convivencia do noso centro 
escolar xa que consideramos que esa mellora é prioritaria para toda a sociedade, e 
en especial para o eido educativo. Debemos lembrar que a educación se concibe 
como un instrumento de mellora da condición humana e da vida colectiva. 
 
A día de hoxe, o gran reto preséntase dentro da cultura de paz e da educación nos 
valores que permitan facer dos centros escolares lugares onde a convivencia e a 
xestión pacífica dos posibles conflitos estea plenamente integrada, non só no 
quefacer diario do profesorado e do alumnado, senón, e sobre todo, nos patróns 
básicos de comportamento da cidadanía do futuro. 
 
Cómpre poñer a énfase na mellora da convivencia: non se trata só de atallar os 
problemas, senón de encontrar a maneira de previlos.  
 
En definitiva, a través do plan de convivencia cremos que se debe transmitir que os 
centros educativos terán que ser concibidos como espazos para previr e 
transformar o conflito social se pretendemos que cheguen a ser eses lugares onde 

fomentar unha cultura de paz e onde se oferte unha educación de calidade e 
equidade. 
 
O noso departamento tamén se implica na formación de valores. Dende hai xa catro 
anos estamos a traballar co movemento para as mulleres e nenos abandoados, 
especialmente nenos ex soldado, da República Democrática do Congo.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 63 

 
 
 
Integrantes do Departamento de Lingua e Literatura Galega: 
 
 
 
 
 
 
 
 
Xefatura do departamento:  
Begoña Martín Acero    
 
 
 
 
 
 
     
José Luís Graña Muíño 
 
 
 
 
 
 
Susana López González 
 
 
 
 
 
 

 
 
 
 
 
 
 
 

Miño, 20 de setembro de 2012 

